
Ágrip 

Ritgerð þessi fjallar um aðgerðaráætlun OECD um: „ Base Erosion and Profit Shifting“, eða 

aðgerðaráætlun er ætlað er að koma í veg fyrir rýrnun og tilflutning skattstofna, og þá hvaða 

þýðingu þessi áætlun hefur á milliverðlagningu. Aðgerðaráætlun þessi er þekktust undir nafninu 

BEPS aðgerðaráætlun. Ritgerð þessari er ætlað að fjalla um þær aðferðir og tæki er aðildarríki 

OECD hafa til að koma í veg fyrir skattaundanskot og skattsvik með því að bæta aðferðir og 

reglur sem fyrir eru, eins og tvísköttunarsamninga og aðrar alþjóðlegar skattareglur svo sem 

með aðgerðaráætlun OECD varðandi rýrnun og tilflutning skattstofna.  Nánar tiltekið er leitast 

við að finna hvaða þýðingu BEPS aðgerðaráætlunin varðandi rýrnun og tilflutning skattstofna 

hafi fyrir milliverðlagningu og þá hvernig íslenska ríkið ætli sér að takast á við þann vanda sem 

við blasir varðandi rýrnun og tilflutning skattstofna.  



 

 

Formáli 

Hugmynd að ritgerð þessari vaknaði vegna áhuga höfundar á alþjóða viðskiptum- og  fjármála 

gerningum, samningum og skattlagningu milli landa. Alþjóðaviðskipti eru að enn að aukast, 

samhliða því eykst flæði þjónustu og fjármagns á milli landamæra.  

Ritgerð þessi var unnin á haustönn 2013. Er ritgerð þessi lokaverkefni höfundar til ML gráðu í 

lögfræði frá Háskólanum á Bifröst. 

Höfundur lagði áherslu á að leggja vönduð vinnubrögð í texta og þá lagði höfundur einnig 

áherslu á að heimildarvinna sem og allur frágangur væri til fyrirmyndar. Að baki ritgerðar 

þessari liggur mikil vinna sem ekki hefði verið möguleg án aðstoðar og vil ég því sérstaklega 

þakka nokkrum aðilum.  

Fyrst og fremst vil ég þakka fjölskyldu minni,  fyrir hvatningu þeirra, stuðning og þolinmæði í 

gegnum allt mitt nám á lífsleiðinni og þá sérstaklega nám mitt við Háskólann á Bifröst.  

Þá fær leiðbeinandi minn Elísabet Guðbjörnsdóttir, lögmaður hjá PWC Legal og stundakennari 

við Háskólann á Bifröst, mínar þakkir fyrir ómetanlega aðstoð, þolinmæði og lærdómsríkt 

samstarf.  

Áhugi minn á skattarétti, sér í lagi Alþjóðlegum skattarétti, Evrópurétti og samvinnu landa, var 

mér hvatning og hélt mér vel við efnið í þeirri vinnu sem liggur að baki þessu lokaverkefni og 

vona ég að sá áhugi skili sér til lesandans og að ritgerðin sjálf sé í senn áhugaverð og fræðandi. 

1.0 Inngangur  

Ritgerð þessi er lokaverkefni höfundar til ML gráðu í Lögfræði. Valdi höfundur sér 

umfjöllunarefni sem snýr að alþjóðaskattarétti, tvísköttunarsamningum, milliverðlagningu og 

alþjóðaviðskiptum. Í ritgerð þessari verður skoðuð ný útkomin aðgerðaráætlun OECD sem 

fengið hefur nafnið Base Erosion and Profit Shifting, en er yfirleitt kölluð BEPS sem er 

aðgerðaráætlun er ætlað er að koma í veg fyrir rýrnun og tilflutning skattstofna á milli landa, í 

því skyni að koma hagnaði til lágskattaríkis. Var efni þetta skoðað með sérstakri áherslu á 

milliverðlagningu, og þá hvaða þýðingu þessi nýja aðgerðaráætlun hefur fyrir 

milliverðlagningu. 

Ástæðan sem liggur að baki vali þessa umfjöllunarefnis er áhugi höfundar á efninu og þeim 

álitaefnum sem að efninu lúta, sér í lagi þegar fjölþjóðleg fyrirtæki eru að nýta sér þau tækifæri 

sem myndast vegna misræmis sem getur orðið við skattlagningu milli ríkja vegna mismunandi 

skattareglna, í þeim tilgangi að koma sér hjá- eða minnka skattgreiðslur. Þótti höfundi áhugavert 

að kynna sér hvað í BEPS aðgerðaráætluninni felst, með áherslu á milliverðlagningu og reglur 

um þunna eiginfjármögnun sem oftast eru nefndar CFC reglur, og þá hvernig þau viðfangsefni 

sem fram koma í aðgerðaráætluninni um rýrnun og tilflutning skattstofna eru í framkvæmd.  

Hefur það verið þekkt fyrirbæri fyrir efnahagshrun, og færst í aukana eftir efnahagshrun, að 

einstaklingar sem og fyrirtæki séu að rýra og færa til hagnað sinn og tekjur, í því skyni að koma 

hagnaðinum eða tekjum til lágskattaríkis eða skattaparadísar. Má segja að þeir einstaklingar og 

fyrirtæki séu með þessu að stunda eða framkvæma skattaundanskot. Ritgerð þessi var skrifuð 

með það í huga að fjalla um aðferðir og tæki aðildarríkja OECD til að koma í veg fyrir slík 

skattaundanskot og skattsvik með því að bæta aðferðir og reglur sem fyrir eru, eins og ákvæði 

tvísköttunarsamninga og aðrar alþjóðlegar skattareglur svo sem með aðgerðaráætluninni BEPS.  

Við vinnslu ritgerðarinnar var stuðst við ýmsar fræðilegar heimildir er snerta viðfangsefni 

hennar, sem og hina lögfræðilegu aðferðarfræði sem höfundur hefur tileinkað sér í námi sínu 

við Háskólann á Bifröst. Kannaði höfundur lagaákvæði tekjuskattslaga, sem þau ákvæði sem 

við koma milliverðlagningu. Þá kannaði höfundur einnig ákvæði alþjóðatekjuskattslaga, og 

tvísköttunarsamninga. Þá var BEPS aðgerðaráætlun OECD vandlega skoðuð með áherslu á 

hverjar aðgerðir hennar eru og hvert hlutverk hennar er, með sérstakri áherslu á 

milliverðlagningu og CFC reglur.  

Gagnaöflun við vinnslu ritgerðarinnar var með hefðbundnum hætti. Stuðst var við 

aðgerðaráætlun OECD um rýrnun og tilflutning skattstofna og einnig var stuðst við heimasíðu 

OECD. Þá voru rit íslenskra og erlendra fræðimanna skoðuð, sem og íslensk löggjöf. Var einnig 

leitast eftir því að finna hvað Íslendingar ætli sér að framkvæma af aðgerðaráætlun OECD sem 

tekur á rýrnun og tilflutningi skattstofna. Þó eru heimildir sem að efninu lúta vandfegnar þar 

sem ritgerðin snýr að því sem er að gerast í dag og þá þeim breytingum sem eru að eiga sér stað.  

Ritgerðin hefst á umfjöllun um alþjóðlegan skattarétt. Því næst kemur umfjöllun um 

aðgerðaráætlun OECD varðandi rýrnun og tilflutning skattstofna. Þá eru einnig skoðuð þau 

atriði sem að umfjöllun viðfangsefnisins snúa, svo sem umfjöllun um OECD,  samspil 

þjóðarréttar og landsréttar er einnig skoðað og þau atriði sem að þessum þáttum lúta. Vandlega 

var farið yfir tvísköttunarsamninga, með sérstakri áherslu á milliverðlagningu. Einnig var litið 

til þess hvað Norðurlöndin hafa gert í þessum efnum, sem og hvað Íslandi hugnast að gera í 

þessum efnum. Að lokum var leitast eftir að svara rannsóknarspurningu ritgerðarinnar og 

dregnar saman þær niðurstöður er fengust við vinnslu ritgerðarinnar. 

Gert er ráð fyrir að lesandi hafi grundvallarþekkingu á hugtökum lögfræðinnar en þó var leitast 

eftir að setja ritgerð þessa fram á sem skýrastan máta til að sem flestir geti kynnt sér innihald 

hennar við nám eða störf á sviði skattaréttar. 



 

- 3 - 

2.0 Alþjóðlegur skattaréttur 

Ritgerð þessi er skrifuð á sviði alþjóðlegs skattaréttar og er því rétt að skoða hvað felist í  

hugtakinu alþjóðlegur skattaréttur og hvaða hlutverki hann gegnir. Alþjóðlegur skattaréttur 

gegnir sífellt veigameira hlutverki  þar sem að heimurinn er í auknum mæli að verða 

samtengdari með auknum viðskiptum á milli landa. Þá hefur það einnig færst í aukana síðustu 

ár að fyrirtæki séu að stofna til samlags- og dótturfélaga í öðrum löndum. Er það í einhverjum 

tilfellum gert til að færa til hagnað á milli landa í því skyni að lækka eða koma sér undan 

greiðslu skatts. Þegar Alþjóðlegur skattaréttur er skoðaður þá má sjá að hann hefur að geyma 

réttarreglur, regluverk er tekur til þeirra tilvika þegar skattgreiðandi er persónulega eða 

fjárhagslega tengdur tveimur eða fleiri löndum.1 Þegar félög og fyrirtæki stunda viðskipti á 

alþjóðlegum vettvangi verða félögin og fyrirtækin að taka tilhlýðilegt tillit til mismunandi 

skattareglna sem gilda í viðkomandi löndum og fara eftir þeim.2 Alþjóðalög taka til mála á milli 

ríkja, má þar helst nefna stöður ríkja, friðar og öryggis sem og einstökum réttindum, þar efst 

mannréttindum. Þá taka alþjóðalög einnig til víðs sviðs sem áður var talið falla undir 

innanlandslöggjöf ríkja, má þar helst nefna umhverfismál, málefni einkalaga eða almennra 

innanlands laga, sem í þessi tilviki væru skattalög. Ákveðnir þættir laga endurspegla spennu 

milli sjálfstæðra ríkja, sem felst að meginefninu til í togstreitu milli kenninga um fullveldi 

annars vegar og bindandi þjóðarréttarlegum venjum hins vegar, fremur en á sviði 

skattlagningar. Skortur á heildstæðri lagasetningu, og alþjóðlegum vettvangi til að leysa úr 

deilumálum, og einnig til að ná fram fullnustu mála, eru ákveðnir þættir sem greina alþjóðalög 

frá landslögum. Þær lagalegu reglur sem felast í  Evrópusambandssáttmálanum, þrátt fyrir að 

til þessarar reglna hafi stofnast með samningum á milli fullvalda ríkja, teljast engu að síður 

ekki til alþjóðlegra laga í þessum skilningi. Ástæða þess að lagareglur 

Evrópusambandssáttmálans teljast ekki til alþjóðlegra laga er vegna þess að túlkun á lögum 

Evrópusambandsins og tvísköttunarsamningum er í höndum dómstóla. Um áhrif opinberra 

alþjóðalaga á alla þætti skattlagningar sem á sér stað yfir landamæri, áréttar höfundur það sem 

fram hefur komið, að réttur til skattlagningar er staðfesting á fullveldi. Áhrif á afmörkun á 

yfirráðasvæði ríkja, þar með talið á hafréttarmálum, lögum um loftrými, notkun 

tvísköttunarsamninga til að takast á við tvískattlagningu  og alþjóðlegt samstarf milli 

                                                           
1 Aage Michelsen. (2003). Bls. 23 
2 Sbr.http://www.pwc.com/is/is/thjonusta/althjodlegur-skattarettur.jhtml 

http://www.pwc.com/is/is/thjonusta/althjodlegur-skattarettur.jhtml

skattyfirvalda, veltur allt meðal annars á tilvist alþjóðlegra réttarreglna. Skortur á heildstæðri 

lagasetningu leiðir af sér að réttarheimildir eru ekki eins að landslögum.3  

Í raun má segja að hugtakið alþjóðlegur skattaréttur sé villandi hugtak þar sem að í eðli sínu 

eru skattareglur landsreglur. Er það vegna þess að heimildir einstakra ríkja til að innheimta 

skatt byggjast annaðhvort á tengslum skattgreiðanda við landið eða vegna tengsla 

skattgreiðenda við verðmæti eða tekjur sem á að skattleggja, við landið sjálft. Það er í raun 

vísað til þessara tengsla á tvennan hátt. Er það í fyrsta lagi gert með reglunni um svokallaða 

alheimsskattlagningu4 og í öðru lagi er það gert með  upprunareglunni.5 Á Íslandi byggist 

skattskylda á báðum þessum reglum, og er það einnig fremur algengt í öðrum löndum. Er það 

annarsvegar að full skattskylda hvílir á þeim sem eru heimilisfastir á Íslandi. Í því felst að 

skattskyldan nær til allra tekna viðkomandi, hvar sem þeirra er aflað. Er þetta meginregla 

tekjuskattslaganna. Er það heimilisfesti sem ræður skattskyldunni. Þegar kemur að 

heimilisfesti hvað einstaklinga varðar þá teljast þeir heimilisfastir sem eiga hér lögheimili. 

Fyrirtæki, aftur á móti, teljast vera heimilisföst hér á landi ef fyrirtækin eru skráð hér á Íslandi, 

telja heimili sitt hér samkvæmt samþykktum sínum, eða þá ef raunveruleg framkvæmdarstjórn 

fyrirtækisins er hér á Íslandi. Skattskylda þessara aðila hvílir á alheimstekjureglunni. Er þeirri 

reglu, alheimstekjureglunni, ætlað að ná fram ákveðnu jafnræði meðal skattgreiðenda. Er það 

gert með því að ákvarða hver geta skattskyldra aðila er til að greiða skatt með tilliti til 

heildartekna, en ekki með því að horfa til þess hvar teknanna er aflað. Aftur á móti geta aðrir, 

sem ekki eru taldir hafa heimilisfesti á Íslandi, borið takmarkaða skattskyldu hér á land. Er það 

á grundvelli upprunareglunnar, en sú regla tekur til þess hvar teknanna er aflað, því skattskylda 

á Íslandi nær eingöngu til þeirra tekna sem aflað er á Íslandi.6  

Ágreiningur sem rís á sviði alþjóðlegra skatta er yfirleitt vegna þess að fyrirtæki hefur starfsemi 

í fleiri en einu landi og snýr ágreiningur þá oft að því hvar ber að greiða skatt og hversu háan 

skatt ber að greiða. Misræmis gætir oft á tíðum vegna ólíks skattkerfis milli landa og veldur það 

bæði því að eyður myndast í skattlagningu vegna misræmis. Hefur færst í aukana að fyrirtæki 

nýti þessar eyður eða svigrúm sem myndast sér í hag, og þá oftar en ekki til að lækka skatttekjur 

sínar. Sem dæmi í þessu samhengi mætti nefna starfsemi gagnavera. Gagnaver er yfirleitt með 

                                                           
3 Jonathan Schwarz.(2013).bls.2-3 
4 Orðskýring: 1. og 2. gr. tekjuskattslagana þar sem kveðið er á um að allar tekju einstaklings myndi skattstofn 

óháð því hvar í heiminum þeirra er aflað.  
5 Orðskýring: Upprunareglur: það ríki sem uppruni tekna stafar frá, sbr. heimilisfesturíki. Reglur í EES-

samningnum sem ákvarða hvaðan vörur skuli teljast upprunnar. (Lögfræði Orðabók) 
6 Ingibjörg Þorsteinsdóttir. (2010). Áhrif meginreglna EES-réttar um bann við mismunum og takmörkun á 

fjórfrelsi á sviði skattaréttar. Bifröst Journal of Social Science 

fasta starfsstöð á einum stað en engu að síður eru þau gögn sem geymd eru í gagnaverum 

staðsett víðsvegar um heiminn. Annað og jafnvel nærtækara dæmi er Álverið í Straumsvík. 

Álverið er óumdeilt með fasta og raunverulega starfsemi á Íslandi og er þá einnig skráð 

hlutafélag á Íslandi7, en er engu að síður í eigu Rio Tinto sem er alþjóðlegt fyrirtæki með 

höfuðstöðvar í London. Álverið sem staðsett er hér á landi heitir Rio Tinto Alcan á Íslandi og 

heyrir undir Rio Tinto Alcan sem hefur höfuðstöðvar í Kanada. Þó að flest mál milli álversins 

og íslenskra yfirvalda séu í dag komin í góðan farveg, þá rís enn ágreiningur varðandi ákveðin 

atriði. Nýlegasta dæmið er lán sem álverið fékk frá móðurfélagi sínu vegna starfseminnar í 

Straumsvík og varð það umdeilt þar sem að lánið var tekið hjá erlendri bankastofnun en ekki 

hér á Íslandi og þá frá íslenskum bönkum, er hefðu þá haft af láninu vaxtatekjur, og þar með 

aflað tekna fyrir íslenska ríkið8.  

3.0 Aðgerðaráætlun OECD eða Base Erosion and Profit Shifting (BEPS)9 

Aðgerðaráætlun OECD varðandi rýrnun og tilflutning skattstofna er í rauninni tilkomin vegna 

þess að skattþegnar ríkjanna eru í auknara mæli farnir að mótmæla því hvernig fjölþjóðleg 

fyrirtæki koma sér hjá því að greiða skatta með því að flytja hagnað sinn milli landa í því skyni 

að koma þeim í svokallað skattaskjól, eða til skattaparadísar. Hefur þetta verið í umræðunni um 

tíma, skattþegnar ríkjanna, hin svo kallaða millistétt, er orðin reið vegna þess að sá skattur sem 

að fyrirtækin koma sér undan að greiða lendir á hinum almenna skattgreiðenda í formi hærri 

skatta á einstaklinga og innlendra fyrirtækja. Var Kastljós meðal annars með tvo þætti varðandi 

þetta efni í mars 2013, um það hvernig fjölþjóða fyrirtæki nýta sér þau tækifæri sem skapast 

vegna misræmis í skattkerfi ríkja og þá einnig þau tækifæri sem skapast við notkun 

tvísköttunarnetsins, til þess að koma sér undan því að greiða skatt. Ein  aðferð við 

skattaundanskot10 af þessu tagi er oftast nefnd í þessu samhengi, og er það tvöfaldur írskur eða 

„double Irish“ og jafnframt hollenska samlokan eða „the Dutch Sandwich“. Hafa þessar flóknu 

lagalegu aðferðir verið kenndar við fjölþjóðafyrirtæki á borð við Google, Starbucks, Apple, 

                                                           
7 https://www.rsk.is/fyrirtaekjaskra/leit/kennitala/6804660179 
8 Kastljós og http://www.riotintoalcan.is/?PageID=12&NewsID=328 
9 Hér eftir nefnt PEBS 
10 Undanskot á launatekjum einstaklinga utan atvinnurekstrar teljast vægari brot og sæta sjaldnast refsimeðferð. 

En ef að um er að ræða undanskot tengd atvinnurekstri í umsjón eða eigu þess sem brotið framkvæmir þá gilda 

aðrar reglur. Eru slík skattaundanskot til að mynda duldar launatekjur í því formi að neysla einstaklingsins er 

færð sem kostnaður í rekstri, að hluti launa sé greiddur í formi bónusa eða kaupréttar og þar sem hluthöfum er 

veitt vaxtalaus lán sem ekki eru gerð upp. Þá er einnig um að ræða hér í þessum flokki ofteknar bætur sem hlotist 

hafa með því að gefa upp ranga hjúskaparstöðu í þeim tilgangi að fá greiddar hærri barnabætur, auk þess sem 

duldar tekjur einstaklinga leiða til hærri vaxtabóta. Slík brot sæta ekki refsimeðferð 

Sbr.http://www.skattrann.is/media/frettir/Skyrsla-um-skattsvik.pdf  

http://www.skattrann.is/media/frettir/Skyrsla-um-skattsvik.pdf

Amazon og fleiri. Til að útskýra betur hvernig þessi aðferð er framkvæmd þá er hægt að nefna 

aðferðir  Google sem dæmi. En Google starfar að mestu leyti í ríkjum með háa skattbyrði og 

eru Bandaríkin stærsti markaðurinn sem Google starfar á og er í reynd stofnað þar. 

Fyrirtækjaskatturinn þar er um 20%. Með notkun ofanefndrar aðferðar þá kemur Google sér 

undan greiðslum tekjuskatts með því að senda tekjur sem það aflar í Evrópu fyrir auglýsingar 

til Google á  Írlandi. Þar stoppar greiðslan stutt, ekki yfir áramót og því ekki skattlögð þar  og 

er síðar áframsend til Hollands. Í Hollandi hefur fjármagnið einnig mjög stutta viðkomu og 

greiðir Google heldur enga skatta í Hollandi vegna þess hagstæða skattaumhverfis sem þar er, 

það er að eignarhaldsfélög sem ekki stunda eiginlega starfsemi greiða 0% skatt. Fjármunir eru 

síðan sendir frá Hollandi til Bermúda sem telst vera skattaparadís enda 0% skattur þar. Öll þessi 

aðferðarfræði við að koma sér undan skattgreiðslum er talin lögleg en mörgum finnst hún 

siðlaus.  

Til að takast á við þennan vanda meðal annars þá sendi OECD frá sér aðgerðaráætlun árið 2013 

sem hefur það að meginmarkmiði að takast á við þá annmarka sem fyrir finnast á alþjóðlegum 

skattareglum og þá að breyta þeim til batnaðar. Þó ber að taka það fram að áætlun þessi er 

einungis viljayfirlýsing en hvorki viðmiðunarreglur né verklagsreglur. Áætlunin hefur hlotið 

nafnið BASE EROSION AND PROFIT SHIFTING, en er oftast þekkt undir nafninu BEPS. Á 

íslensku hefur hún verið þýdd sem aðgerðaráætlun OECD varðandi rýrnun og tilflutning 

skattstofna.11 Skattaréttarleg vandamál sem tengjast þessum tilflutningum krefjast aukinnar 

samvinnu og samræmingar í þessu tilfelli á sviði skattkerfa meðal ríkja heims. 

BEPS er í raun aðgerðaráætlun vegna aukins vaxtar í samtengdum heimi, og er því haldið fram 

að innlend skattalöggjöf hafi ekki haldið í við hugmyndaauðgi alþjóðlegra fyrirtækja til að 

komast hjá með mis lögmætum hætti að greiða skatt með því að nýta sér glufur í skattalögum 

ríkjanna og notfæra sér samspil ólíkra skattkerfa. Það hafa myndast eyður í löggjöfinni sem 

fyrirtæki hafa nýtt sér til að forðast eða koma sér undan skattlagningu í heimalandi sínu með 

því til dæmis að færa erlenda starfsemi sína til ríkja sem hafa enga eða lága skatta. Er það talið 

grafa undan sanngirni ,heiðarleika og fyrirsjáanleika sem skattkerfi ríkjanna eiga að byggja á. 

Fram kemur í BEPS aðgerðaráætluninni að ætlunin sé að kanna hvort að núverandi skattareglur 

geri ráð fyrir úthlutun skattskylds hagnaðar í þeim ríkjum þar sem raunveruleg starfsemi 

fyrirtækis fer fram, og ef svo er ekki þá hvaða úrræði eru í boði til að breyta þessu.12  

                                                           
11 Sbr. pwc.com/taxpolicy 
12 Sbr.http://www.oecd.org/tax/beps.htm 

http://www.oecd.org/tax/beps.htm

Greint hefur verið frá því að fjölþjóðleg fyrirtæki hafa til að mynda nýtt sér reglur um 

milliverðlagningu til að lækka heildarskattbyrði sína umtalsvert og oft umfram það sem eðlilegt 

getur talist og skattyfirvöld telja eðlilegt með því að að greiða skatta í þeim ríkjum þar sem 

fyrirtækjaskattar eru lágir.  

Einnig hefur orðið aukning á  að fleiri og fleiri fyrirtæki skipuleggi uppbyggingu fyrirtækja 

sinna með málamyndagerningum13 milli móður- og dótturfélaga. Þau hagræða  innbyrðis 

verðlagningu,  á réttindum einkaleyfa í þeim tilgangi að færa eignarhaldið til landa þar sem 

engin skattur er lagður á þóknanir til rétthafa, sem og tilfærslur á stjórnunarkostnaði. Er það 

gert í þeim tilgangi að draga verulega úr eða eyða algjörlega út skattskyldu þeirra bæði heima 

og erlendis.14 Til að reyna skýra aðgerðaráætlunina á auðveldari máta þá er með BEPS 

aðgerðaráætluninni átt við skattalegar aðferðir sem eru til þess fallnar að nýta eyður sem 

myndast vegna misræmis í skattareglum milli landa. Afleiðingar þess verða oftar en ekki að 

hagnaður er látinn hverfa þannig að engin skattstofn myndist, eða að hagnaður er fluttur til ríkja 

þar sem engin raunveruleg starfsemi á sér stað, en er það ríki sem hagnaðurinn er jafnan fluttur 

til lágskattaríki.15 

Til að útskýra af hverju þessar aðgerðir teljast til annmarka, að þá, þarf ríkið skatttekjur til að 

halda uppi grunnstoðum þjóðfélagsins. Er talið að þau fyrirtæki sem alla jafnan stunda að stofna 

samlagsfélög, þá dótturfélög í erlendum ríkjum til að færa til hagnað sinn, færa til tekjur og 

gjöld og með því lækka skattgreiðslur sínar, ættu að geta greitt skatt til þess ríkis sem það er 

með heimilisfesti í. Vegna þess að fyrirtækjum tekst þetta, oftar en ekki á löglegan hátt, þá 

óhjákvæmilega lendir skatturinn sem upp á vantar á íslenskum eða almennum skattþegnum, og 

er almennt ekki ánægja með að greiða of háan skatt það vill jú engin greiða hærri skatta en 

eðlilegt getur þótt eða talist sanngjarnt. Gott dæmi um hvernig fyrirtæki framkvæmi þessar 

aðgerðir er til að mynda að um aldamótin stundaði Kaupþing að fara með sína aflandsþjónustu16 

í gegnum Lúxemborg sem síðar endaði á eyjunni Tortólu í Karabískahafinu. Einnig má nefna 

nýlegra dæmi er það Thule Investments og Brú II sem mikið voru til umfjöllunar á Íslandi árið 

2013. Máli þessu var þannig háttað að Brú II, fékk fé frá íslenskum lífeyrissjóðum til 

fjárfestingar. Brú II var stjórnað frá Íslandi en var engu að síður staðsett í Lúxemborg. Brú II 

var svo stjórnað af Thule Investments sem einnig hafði aðsetur á Íslandi en þó með heimilisfesti 

                                                           
13 Málamyndagerningur er samningur, löggerningur, hefur þá annmarka að þeir aðilar sem upprunalega stóður að 

samningnum eru samhuga um að leggja aðra merkingu í löggerninginn en hann kveður á um. 
14 Sbr.http://www.oecd.org/ctp/what-the-beps-are-we-talking-about.htm 
15 Sbr.http://www.oecd.org/tax/treaties/oecdengageswithdevelopingcountriesonbeps.htm 
16 Offshore banking: Hugtakið hefur hlotið ýmsa þýðingu en er þó oftast átt við bankaþjónustu erlendis í erlendri 

mynt og bankaþjónusta á svæði þar sem skatta- og reglugerðaumhverfi er hagstætt og bankaleynd er mikil. 

http://www.oecd.org/ctp/what-the-beps-are-we-talking-about.htm
http://www.oecd.org/tax/treaties/oecdengageswithdevelopingcountriesonbeps.htm


 

- 8 - 

í Panama. Peningar sjóðsins Brúar II fóru svo til Blue Wave sem staðsett var á Kýpur, áfram 

þaðan til Wave Investments staðsettir voru á eyjunni Jersey og enduðu að lokum hjá 

skúffufélagi á eyjunni Tortólu.17  

3.1 Hvað felst í aðgerðaráætluninni? 

Aðgerðaáætlun skiptist niður í fimmtán aðskilin þrep aðgerða. Er aðgerðaráætlunin er knúin 

áfram af G2018 og í samvinnu við  skattyfirvöld margra aðildarríkja. OECD hefur í samvinnu 

við aðildarríkin samið aðgerðaáætlunina. Áætlað er að það muni taka eitt til tvö ár að ljúka 

aðgerðunum, og jafnvel getur það tekið lengri tíma áður en breytingarnar koma að fullu til 

framkvæmda. Þó eru vísbendingar um að aðgerðaráætlunin og þróun sú sem 

aðgerðaráætluninni er skyld séu nú þegar að leiða til efnahagslegra breytinga, og þá einnig 

breytinga á starfsemi og framkvæmd skattyfirvalda. Samvinna ríkisstjórna og skattyfirvalda, 

sem og fyrirtækja mun gegna lykilhlutverki á komandi mánuðum ef fyrirhugaðar breytingar 

eiga að skila tilætluðum árangri. Þá hefur einnig verið horft til þess hvernig aðgerðaráætluninni 

er ætlað að aðlagast því sem ríkisstjórnir aðildarríkjanna vinna að. Var tekið á því á 

leiðtogafundi OECD, og farið nokkrum ákveðnum orðum um mikilvægi 

skattlagningargagnsæis. Þá var einnig talað þar um sjálfvirka miðlun upplýsinga, 

hagnaðarbreytingu og raunverulega eigendur fyrirtækja.19  

 Ýmsar aðgerðir geta átt sér stað í því skyni að takast á við þá veikleika sem leynast í núverandi 

reglum á árangursríkan og skilvirkan hátt. Þessi aðgerðaráætlun kallar bæði á 

grundvallarbreytingar á núverandi skattkerfi og samþykkt nýs samkomulags sem byggir á nýrri 

nálgun, þar á meðal gegn misnotkun á þeim ákvæðum sem nú þegar má finna í 

tvísköttunarsamningum og er ætlað að koma í veg fyrir  rýrnun og tilflutningi á skattstofna.  

Það þarf að semja nýja fyrirmynd sem stuðlar að því að samræmis sé gætt í allri skattlagningu 

fyrirtækja á alþjóðavettvangi. Mál er varða rýrnun og tilflutning skattstofna, geta risið beint af 

eyðum í kerfi, og skörun skattareglna. Einnig geta mál risið vegna misræmis í innlendri 

skattalöggjöf. Á þessum málefnum hefur ekki verið tekið, hvorki samkvæmt OECD 

fyrirmyndinni né í tvísköttunarsamningum almennt. Gríðarleg þörf er á því að bæta núverandi 

skattkerfi til að koma í veg fyrir tvísköttun og þau svið þar sem skortur er  á skattlagningu. 

                                                           
17 http://www.ruv.is/innlent/lifeyrissjodir-a-tortola 
18 G20 er vettvangur 19 landa auk Evrópusambandsins, fulltrúi bæði þróaðra og vaxandi hagkerfa sem gegna 

sérstaklega mikilvægu hlutverki í hagkerfi heimsins vegna stærðar sinnar eða stefnumörkunar. Hlutverk þess er 

að samræma stefnu á alþjóðavettvangi og til að gera hnattvæðingu hnökralausari ásamt því að bæta jafnvægi og 

sjálfbær ferli 
19 Sbr. Pwc.com 

Þannig má sporna gegn þeim tilvikum þar sem engin eða lítil skattlagning á sér stað vegna  

starfsemi sem aðskilur á óeðlilegan hátt skattskyldar tekjur frá þeirri starfsemi sem er með 

tekjuöflunina.20  

Endurskipulagning á skattlagningu er nauðsynleg til að endurheimta ætluð áhrif og ávinning af 

alþjóðlegum mildunaraðferðum sem ekki hafa haldið í við þær breytingar sem orðið hafa í 

nútíma viðskiptum. Þrátt fyrir að tvíhliða tvísköttunarsamningar hafi reynst vel til að koma í 

veg fyrir tvísköttun, þá er ákveðið áhyggjuefni að í flestum tilfellum mistekst að koma í veg 

fyrir tvíhliða skattaskort vegna afskipta á milli fleiri en tveggja landa. Í þeim tilfellum þar sem 

þriðja ríkið kemur til sögunnar, er mikið álag á núgildandi fyrirmynd, sér í lagi þegar um er að 

ræða fyrirtæki sem er eingöngu skel, eða skúffufyrirtæki með litla eða enga starfsemi, 

skrifstofur, fastafjármuni eða starfsfólk21.  

Þegar kemur að ákvörðun um milliverðlag þá telur OECD að það ætti  að leggja áherslu á 

verðmætasköpun til að takast á við notkun á óefnislegum eignum.22 Samstaða er meðal 

ríkisstjórna um að horfa til nýrrar tvísköttunar fyrirmyndar sem hefur að geyma sameiginlega 

umsamin ákvæði um fyrirfram ákveðna  eða skipulagða skiptingu hagnaðar, þrátt fyrir að það 

sé ekki endilega raunhæf leið að settu marki. Þá þykir einnig  óljóst hvort breytingar á hegðun 

fyrirtækja yrðu til þess að beiting nýrrar tvísköttunar fyrirmyndar myndi leiða til skilvirkari 

aðgerða fjárfestingaákvarðana og skattahlutleysis. Þær aðgerðir sem framkvæmdar eru til að 

vinna gegn rýrnun og tilflutningi skattstofna geta ekki skilað árangri, fullvissu og fyrirsjáanleika 

fyrir fyrirtæki nema með auknu gagnsæi. Aðgengi að hnitmiðuðum og alhliða upplýsingum eru 

nauðsynlegar til að auðvelda stjórnvöldum að þekkja hættusvæðin. Á meðan úttektir eru enn 

lykillinn að  upplýsingum, glíma aðildarríkin við fjölda þvingana og skort á verkfærum til að 

greina þegar fyrirtæki hyggjast einvörðungu flytja hagnað sinn til ríkja þar sem skattaumhverfið 

er hagstætt og þannig koma sér undan skattgreiðslum. Þar af leiðandi eru alhliða og viðeigandi 

upplýsingar um aðferðir við áætlanagerð í skattamálum oft skattyfirvöldum óaðgengilegar  og 

verður því að þróa nýjar leiðir til að fá þær upplýsingar fram jafn óðum. Jafnframt þarf að 

tryggja fyrirtækjum vissu og fyrirsjáanleika þegar þau þurfa að taka fjárfestingarákvarðanir.23  

Til að skoða hvað felst í aðgerðaráætluninni þá er hún uppbyggð sem hér segir:  

                                                           
20 Sbr.http://www.oecd.org/ctp/BEPSActionPlan.pdf 
21 Sbr.http://www.oecd.org/ctp/BEPSActionPlan.pdf 
22 Milliverðlagning tekur til bæði efnislegra og óefnislegra eigna, en hér er verið að tala um þær aðgerðir sem 

felast í áætlun OECD, til að bæta milliverðlagsreglur.  
23 Sbr. http://www.oecd.org/ctp/BEPSActionPlan.pdf 

http://www.oecd.org/ctp/BEPSActionPlan.pdf
http://www.oecd.org/ctp/BEPSActionPlan.pdf
http://www.oecd.org/ctp/BEPSActionPlan.pdf

1. Að takast á við áskoranir skatta í stafræna hagkerfinu, 2. Að ógilda áhrif mismunandi 

skilgreiningar á tekju ráðstöfunum, 3. Að styrkja CFC reglurnar, 4. Að takmarka rýrnun 

skattstofna í gegnum frádrátt vaxta og annarra greiðslna, 5. Að taka til skaðlegrar 

skattastamkeppni með skilvirkari hætti, að teknu tilliti til gagnsæis og efnis, 6. Að hindra 

misnotkun tvísköttunarsamninga, 7. Að koma í veg fyrir málamyndagerninga um fasta 

starfsstöð (heimilisfesti), 8, 9 og 10. Að tryggja að milliverðlag sé í samræmi við 

verðmætasköpun, 11. Markmið aðgerðar 11 er að koma á aðferðafræði um söfnun og greiningu 

gagna sem varðar rýrnun og tilflutning skattstofna og aðgerðir til að takast á við það, 12. 

Markmiðið hér er að krefja skattgreiðendur um að greina frá flutningi hagnaðar milli ríkja, 13. 

Að endurskoða milliverðlagsgögn, 14. Að gera fyrirkomulag um lausnir á deilumálum 

skilvirkara, 15. Að þróa fjölþjóðlegt verkfæri. 

Aðgerðaráætlun OECD er víðtæk, henni er ætlað að samræma á alþjóðavísu skattlagningareglur 

þegar fyrirtæki á alþjóðamarkaði eiga í hlut, styrkja alþjóðlega samvinnu á þessu sviði, auka 

gagnsæi og fyrirsjáanleika og hrinda aðgerðaráætluninni í framkvæmd sem fyrst þannig að gagn 

sé að.  Sökum þess hve víðfem þessi aðgerðaráætlunin er verður í þessari ritgerð einungis farið 

yfir og greint frá aðgerðum er varða milliverðlagningu og einnig verður greint frá aðgerðum er 

varða CFC félög, þar sem þær aðgerðir eru samtvinnaðar. 

Til þess að hægt sé að greina frá aðgerðum þessum þarf að skoða þætti er viðkoma málefnum 

þeirra, svo sem tvísköttunarsamninga, CFC reglurnar, milliverðlagsreglur, sem og fleiri atriði 

sem að aðgerðum þessum lúta. Verða þessir þættir nánar ræddir hér í framhaldi. 

4.0 Aðgerðir áætlunarinnar er snúa að milliverðlagningu og CFC reglum. 

Í einni af aðgerðum áætlunar OECD er markmiðið að styrkja CFC reglurnar, ætlunin er að þróa 

tillögur varðandi breytingu á CFC reglunum.24 Þennan þátt áætlunarinnar þarf að vinna með 

öðrum þáttum hennar, eftir því sem þörf krefur. Annað mál sem vekur áhyggjur vegna  rýrnunar 

og tilflutnings skattstofna eru stórvægilegar frádráttarbærar greiðslur eins og vextir og aðrar 

greiðslur af fjármálastarfsemi. Frádráttarbærni af kostnaði vaxta getur leitt til aukningar á því 

að skattar séu ógreiddir í báðum hlutaðeigandi ríkjum, bæði við inn- og útleið fjárfestinganna. 

Frádráttur vaxtakostnaðar, sem til er stofnað fyrst og fremst vegna lánastarfsemi milli tengdra 

aðila sem njóta góðs af lágskattasvæðum er einnig áhyggjuefni. Af því leiðir að til verður 

                                                           
24 Betur er farið í það síðar hvað CFC reglurnar eru í raun og hvaða þýðingu þær hafa.  

óhóflegur vaxtafrádráttur fyrir útgefanda lána án samsvarandi vaxtatekna frá handhafa. 

Niðurstaðan er sú að vaxtagreiðslur eru dregnar frá skattskyldum hagnaði rekstrarfélaganna en 

á sama tíma eru vaxtatekjur skattlagðar á hagstæðan hátt, eða alls ekki í hendi viðtakanda. Í 

sumum tilfellum kann félagið að vera með litlar eða engar erlendar skuldir. Þá, frá sjónarhorni 

útleiðarinnar, mega fyrirtæki nota skuldir til að fjármagna framleiðslu með undanþegnum eða 

frestuðum tekjum, og þar með krefjast frádráttar vegna vaxtagjalda en fresta eða undanþiggja 

tengdar tekjur. Reglur sem varða frádráttarbærni vaxtagjalda ætti þar af leiðandi að taka með 

til skoðunar þegar tengdar tekjur eru ekki að fullu skattlagðar eða að undirliggjandi skuld sé 

hægt að nota til að lækka tekjur útgefanda á óviðeigandi hátt eða til að fjármagna frestaðar eða 

undanþegnar tekjur. Sömu áhyggjur eru uppi vegna frádráttarbærra greiðslna vegna annarra 

fjárhagslegra viðskipta, svo sem ábyrgða vegna fjármála og frammistöðu, afleiðuviðskipta, og 

annars fyrirkomulags ábyrgðar, einkum í sambandi við milliverðlagningu25. 

CFC reglurnar eða reglur um þunna eiginfjármögnun eru ákveðinn þáttur sem OECD hefur ekki 

einbeitt sér mikið að á undanförnu árum. Eitt af meginvandamálum varðandi rýrnun og 

tilflutning skattstofna  er möguleikinn á því að stofna dótturfyrirtæki sem ekki eru skráð sem 

sjálfstæðir skattaðilar og svo að hægt sé að beina tekjum skráðra fyrirtækja í gegnum óskráða 

dótturfyrirtækið. CFC regluverkið, sem og aðrar reglur sem ganga gegn frestun skatta, hefur 

verið kynnt í mörgum löndum til að takast á við þetta málefni. Hins vegar gera CFC reglurnar 

mörgum ríkjum ekki kleift að sporna við rýrnun og tilflutningi skattstofna á víðtækan hátt. Þrátt 

fyrir að í grundvallaratriðum leiði CFC reglurnar af sér að búsetulandið sé í raun það land sem 

félagið eða fyrirtækið heyri undir, þá hafa þær reglur einnig jákvæð áhrif þar sem 

skattgreiðendur skortir hvatann, eða hafa minni hvata, til þess að flytja hagnaðinn til þriðja 

landsins, það er lágskattaríkis.26 

Með CFC reglunum er raunverulega verið að víkka út rétt ríkisins til að skattleggja, má því 

segja að CFC reglurnar veita skattyfirvöldum heimild til að líta svo á að tekjur erlends aðila séu 

í reynd skatttekjur íslensks aðila og þær skattlagðar með örðum tekjum hans. Með því er í raun 

átt við að skattlagningar réttturinn einskorðist ekki við landfræðilegt yfirráðasvæði, það er 

heimilisfesti og upprunaríki. Með CFC reglunum hefur skattlagningarrétturinn verið víkkaður 

að ákveðnum skilyrðum uppfylltum. Í annarri grein tekjuskattslagana sem kveður á um 

skattskyldu lögaðila þá kemur fram að lögaðila er skylt að greiða tekjuskatt af öllum tekjum 

sínum hér á landi hvar í heiminum sem þeirra er aflað. Aftur á móti í 57. gr. tekjuskattslagana 

                                                           
25 Sbr.http://www.oecd.org/ctp/BEPSActionPlan.pdf 
26 Sbr.http://www.oecd.org/ctp/BEPSActionPlan.pdf 

http://www.oecd.org/ctp/BEPSActionPlan.pdf
http://www.oecd.org/ctp/BEPSActionPlan.pdf

segir að hagnað af atvinnurekstri megi einungis skattleggja í því ríki þar sem fyrirtækið á heima 

nema að fyrirtækið stundi raunverulegan atvinnurekstur og sé með fasta starfsstöð í öðru ríki.27 

7. gr. tvísköttunarsamningsfyrirmyndarinnar kveður á um að nota armslengdarregluna þegar 

föst starfsstöð fyrirtækis í gistiríki er gert upp. Þá kemur einnig fram í 7. gr. að hin fasta starfstöð 

megi telja sér til tekna hagnað sem af hinni föstu starfsstöðinni hefði hlotist ef sú starfstöð átti 

í viðskiptum við sjálfstætt og óháð fyrirtæki samkvæmt þeim skilmálaum sem fram koma og 

þá verði sem almennt er á frjálsum markaði.28 Almennt er talið að þessi tvö ákvæði gangi ekki 

gegn hvert öðru, en þó eflaust hefur orðið ágreiningur hvað þetta varðar. Þá hefur einnig þeirri 

spurningu verið varpað fram hvort að CFC reglurnar stríði í raun gegn stofnsetningarrétti. 

Stofnsetningarrétur er í raun réttur til að setja á fót fyrirtæki í því ríki sem að viðkomandi aðilar 

kjósa en þó innan EES, stofnsetningarregluna er að finna í 31. gr. EES.29 Því ríki sem aðilar 

ákveða að koma á fót fyrirtæki skulu að öllu jöfnu setja hlutaðeigandi aðila undir sama hatt og 

ef um þarlenda ríkiborgara væir að ræða. Er tekið á þessum þáttum í máli Cadbury Schweppes.30  

Í máli Cadbury Schweppes sem kveðinn var upp árið 2006 af Evrópudómstólnum mál nr. C-

196/04 er tekið á CFC reglunum, en í því máli reyndi á breska CFC‐löggjöf. Deilt var um 

skattlagningu tveggja dótturfélaga Cadbury Schweppes, sem höfðu þann tilgang að veita 

móðurfélaginu ýmiss konar fjármálaþjónustu. Fyrirtækin voru sett á fót í Alþjóðlegu 

fjármálaþjónustumiðstöðinni í Dublin á Írlandi þar sem skatthlutfall fyrirtækja var umtalsvert 

lægra en í Bretlandi á sama tíma. Málavextir voru þeir að Cadbury Schweppes var breskt félag 

sem átti allt hlutafé í tveimur írksum félögum með óbeinum hætti. Írsku félögin höfðu það 

hlutverk að afla fjár og úthluta til félaga sem tengdust þessum félögum. Á Írlandi var 

skatthlutfallið 10% og var þar með lægra en ef félögin hefðu haft heimilisfesti á Bretlandi. Þegar 

dómur þessi var kveðinn upp voru bresku CFC  reglurnar á þann veg að írsk félög voru 

undanskilin skattalöggjöfinni upp að vissu marki. Komst dómstóllinn að þeirri niðurstöðu að 

þessi tvö umræddu írsku félög væru ekki undanskilin breskri skattalöggjöf og þar af leiðandi 

var Cadbury Schweppes gert að skattleggja hagnað sinn af þeim félögum þrátt fyrir að þau félög 

væru í raun lögaðilar á Írlandi og því ekki um breskt skattalegt heimilisfesti að ræða. 

                                                           
27 http://www.althingi.is/lagas/nuna/2003090.html 
28 http://www.keepeek.com/Digital-Asset-Management/oecd/taxation/model-tax-convention-on-income-and-on-

capital-condensed-version-2010_mtc_cond-2010-en#page132 
29 Lög nr. 2/1993 
30http://curia.europa.eu/juris/showPdf.jsf;jsessionid=9ea7d0f130d68f92dfe9a3ab44238779c486562508b8.e34Ka

xiLc3eQc40LaxqMbN4OaN4Oe0?text=&docid=63874&pageIndex=0&doclang=EN&mode=lst&dir=&occ=firs

t&part=1&cid=206723 

Í bresku skattalögunum eru félög skattlögð af öllum hagnaði sínum, sama hvar hann verður til, 

svo lengi sem þau hafa skattalegt heimilisfesti í Bretlandi.  Því ætti hagnaður erlendra útibúa að 

teljast með en ekki hagnaður dótturfélaga erlendis. Venjulega er hagnaður dótturfélaga ekki 

skattlagður hjá bresku móðurfélagi fyrr en hann er greiddur sem arðgreiðsla til þess. Í bresku 

CFC reglunum er undantekning gerð á þessu þannig að hagnaður móðurfélags er skattlagður  

um leið og hann myndast en jafnframt kemur sá skattur sem erlenda dótturfélagið hefur þegar 

greitt vegna hans í sínu heimilisfestarríki til frádráttar. Þessar reglur gilda ekki nema þegar 

skatthlutfallið sem erlenda dótturfélagsins er lægra en ¾ þess sem hefði verið ef það hefði verið 

skattlagt í Bretlandi. Einnig eru fjórar undantekningar frá gildissviði bresku CFC reglunum. 

Þær eru að ef dótturfélagið úthlutar nægilegum arði, í örðu lagi ef það tekur þátt í ákveðinni 

starfsemi, í þriðja lagi ef það er skráð í viðurkenndri kauphöll og í fjórða lagi ef hagnaður þess 

fer ekki yfir GBP 50.000. Félag er undanskilið CFC reglum ef það getur sýnt fram á að 

aðalástæðan fyrir stofnun þess og starfsemi erlendis var ekki að lækka skattgreiðslur sínar í 

Bretlandi. Evrópudómstóllinn kannaði hvort bresku CFC reglurnar samrýmdust 

stofnsetningarrétti EB. Fyrst var tekið fram að það eitt að stofna félag í öðru aðildarríki af þeirri 

einu ástæðu að þar væri hagstæðara skattkerfi fæli ekki í sér misnotkun á 

stofnsetningarréttinum. Dómstóllinn benti á að bresku CFC reglurnar hefðu mismunandi áhrif 

á bresk félög eftir því hvort dótturfélag væri stofnað á Bretlandi, aðildarríki með hátt 

skatthlutfall eða aðildarríki með lágt skatthlutfall. Fram kom að slík mismunun væri til þess 

fallin að draga úr því að bresk félög vildu stofna, kaupa eða reka félög í aðildarríki með lægra 

skatthlutfall og því væri um hindrun á stofnsetningarréttinum að ræða. Dómstóllinn kannaði 

líka hvort eitthvað réttlætti þessa hindrun og kom fram að CFC reglur þyrftu ekki endilega að 

stangast á við stofnsetningarrétt ef þær tækju til sýndargerninga sem ætlaðir væru  ganga á svig 

við landsrétt.  Ítrekað var að auk huglægs mats sem fælist í ásetningnum um að ná skattahagræði 

fram, þá þyrftu að vera til staðar hlutlægar réttlætingar sem hægt væri að kanna, svo sem 

starfsfólk og búnaður. Niðurstaða dómstólsins var að aðildarríki geti ekki beitt CFC reglum 

gagnvart félögum sem sett hafi verið á fót í öðrum aðildarríkjum nema um væri að ræða 

sýndargerninga og að ekki sé nein raunveruleg starfsemi í þeim félögum.  Jafnframt segir í 

dómnum að löggjöf sem er letjandi fyrir bresku félögin sem leiða til þess að þau færi sig síður 

yfir landamæri til ríkja með lægra skatthlutfall sé hindrun á stofnsetningarréttinum.  Þegar 

íslensku CFC reglurnar (57.gr.tsl. A liður) eru skoðaðar með hliðsjón af niðurstöðum þessa 

dóms má telja að hún geti hæglega verið skilgreind sem slík löggjöf þar sem íslenskir skattaðilar 

sem eiga óbeinan hlut í félagi eru skattlagðir eftir sameiginlegu eignarhaldi. Ekki liggja 

nægjanlegar upplýsingar fyrir um hvort og þá hvaða aðrir íslenskir aðilar eigi óbeinan hlut í því 

félagi og þar með er erfiðara að gera sér grein fyrir því hvort til skattlagningar muni koma eða 

ekki. Því gæti þetta ákvæði leitt til þess að íslenskir aðilar forðist slíkar fjárfestingar og þar með 

hafi löggjöfin hindrað stofnsetningarréttinn.31 Athygli er þó vakin á því að enn sem komið er 

hefur einungis þessi eini dómur fallið um CFC-löggjöf á vettvangi Evrópudómstólsins og því 

varhugavert að draga of víðtækar ályktanir af honum, en dómurinn er mjög athyglisverður hvað 

þetta varðar. Dómstóllinn kveður ekki upp hvort þessi löggjöf stangist á við 

staðfesturéttarákvæði ESB- sáttmálans, en þó gefur leiðbeiningar um það út frá hvaða 

sjónarmiðum beri að meta lögmæti hennar. Einnig kemur fram í dóminum að 

staðfesturéttarákvæðið32 komi í veg fyrir að ríki geti skattlagt tekjur dótturfélaga sem staðsett 

eru í öðrum ríkjum innan Evrópusambandsins, þá í þeim ríkjum þar sem skatthlutfall er í reynd 

lægra, með þó þeirri undanþágu að hægt sé að sýna fram á og sanna að um málamyndargerning 

sé að ræða sem hafi það eitt að leiðarljósi að komast hjá skattlagningu í upprunaríki 

móðurfélagsins.33  

5.0 Reglur um CFC félög á Íslandi  

Þar sem efni ritgerðarinn fjallar um milliverðlagningu þá ber einnig að líta til CFC reglnanna 

þar sem að milliverðlagning á sér í raun stað milli viðskipta tengdra aðila. Þessir tengdu aðilar 

verða yfirleitt til í gegnum CFC félög. Þar sem að fjölþjóðleg félög stofna til dóttur og annarra 

samlagsfélaga í erlendum ríkjum, og eiga sér stað viðskipti þeirra á milli.  

Reglur um Controlled Foregin Corporation, eða hin svokölluð CFC félög, er að finna í 

tekjuskattslögunum nr. 90/2003, nánar tiltekið 57. gr. a. Það ákvæði fjallar um skattlagningu 

vegna eignarhalds á félögum sem staðsett eru á lágskattasvæðum, er ákvæði þetta frekar nýlegt 

kom inn í tekjuskattslögin  árið 2009/2010. Ákvæðið kveður á um skattlagningu aðila sem eiga 

beina eða óbeina eignaraðild að félögum, sjóðum eða stofnunum sem heimilisföst eru í 

lágskattaríkjum. Ákvæðið tekur til fyrirtækja sem eiga erlend dótturfélög, eða samlagsfélög og 

þá hvort að fyrirtækið eigi beinan eða óbeinan hlut í slíkum félögum. Einnig er tekið fram í 

CFC relgunum þá hvort dóttur- eða samlagsfélag skattleggist með móðurfélagi sínu, þó að 

                                                           
31 þýðir: réttur einstaklinga og lögaðila í aðildarríki ESB til að stofna til varanlegrar atvinnustarfsemi í öðru 

aðildarríki. Í því felst réttur til að stofna og reka fyrirtæki í öðru aðildarríki með sömu skilyrðum og gilda um 

ríkisborgara og félög þess ríkis. 
32 Staðfesturéttur er það sama og stofnsettningarréttur skv. Lögfræði Orðabókinni og þýðir: réttur einstaklinga og 

lögaðila í aðildarríki ESB til að stofna til varanlegrar atvinnustarfsemi í öðru aðildarríki. Í því felst réttur til að 

stofna og reka fyrirtæki í öðru aðildarríki með sömu skilyrðum og gilda um ríkisborgara og félög þess ríkis.  
33 http://www.cgsh.com/files/News/9e29ed20-66c5-4558-93eb-

dc8ab51c54c9/Presentation/NewsAttachment/2fcdb202-5144-4e40-8498-dd0d04f99926/cadbury-schweppes.pdf 

ákveðnum skilyrðum uppfylltum svo sem ef um er að ræða lága skattbyrgði hins erlenda dóttur- 

eða samlagsfélags og þá einnig hverrar tegundar tekjur þess félags raunverulega séu. 

Markmiðið með þessu ákvæði er að setja ákveðnar hömlur til að koma í veg fyrir 

skattasniðgöngu34, sem framkvæmd er með þeim hætti að innlendir aðilar leyna eignum sínum 

og flytja tekjur úr landi í félög sem stofnsett eru í lágskattaríkjum, þó án þess að hafa 

nokkurskonar starfsemi þar í reynd. Mun meginatriði ákvæðisins taka til þess að ef íslenskur 

skattaðili á eða hefur umráð yfir félagi sem staðsett er á lágskattasvæði, er við skattlagningu 

litið svo á að tekjur þessa félags séu í reynd tekjur hins íslenska skattaðila og þær skattlagðar 

með öðrum tekjum hans. Þá hafa CFC reglurnar einnig það að leiðarljósi að koma í veg fyrir 

misnotkun félaga sem stofnsett eru á alþjóðavettvangi í þeim eina tilgangi til að komast hjá 

skattlagningu. Felst í þessari misnotkun sýndarfyrirkomulag í rekstri félagsins eða einskonar 

gerfifélag í lágskattaríki. Mat á því hvort að félagið hafi raunverulega verið stofnsett og stundi 

raunverulega atvinnustarfsemi, verður að byggja á hlutlægum þáttum sem skattyfirvöld geta 

sannreynt. Hin svokölluðu skúffufélög, sem eru þau félög þar sem hinni formlegu skráningu 

félags er ekki fylgt eftir með þar til gerðri raunverulegri atvinnustarfsemi, eru það dæmi um 

félög sem myndu falla undir CFC reglurnar, með þessu má segja að CFC reglunum sé ætlað að 

koma í veg fyrir sýndarfyrirtæki og nýtingu á þeim. CFC reglunum er í raun ætlað að bregðast 

við ólögmætum skattflótta þar sem eignarhaldsfélög á lágskattasvæðum eru notuð sem megin 

uppistaða í skattskipulagi. Til þess að stofnsetning og starfsemi félags teljist til raunverulegrar 

atvinnustarfsemi verður að gera þá kröfu til félagsins að það taki varanlega þátt í atvinnulífi, 

með almennri starfsemi sinni, þá þess ríkis þar sem félagið er stofnsett í. Það verður alltaf að 

meta sjálfstætt í hverju tilfelli fyrir sig hvort til dæmis félagið að það hafi yfir að ráða eigin 

húsnæði, birgðum, og tækjum, sem og þá hvort föst yfirstjórn og starfsmenn séu til staðar í því 

ríki sem félagið er staðsett í, sem annast þar rekstur félagsins, og þá einnig hvort starfsmennirnir 

hafi umboð til þess að taka sjálfstæðar ákvarðanir ásamt fullnægjandi þekkingu og hæfni til 

þess að reka félagið. Þá þarf einnig að meta það hvort að starfsemi félagsins hafi nægjanlega 

sterka efnahagsstöðu sem metin er út frá því hvort að félagið hafi sannarlegar tekjur af starfsemi 

sinni í því ríki sem félagið er stofnsett í.35  

                                                           
34 Skattasniðganga kallast sú viðleitni skattaðila sem öðlast skattalegt hagræði með því að hagnýta sér 

skattalöggjöfina á þann hátt sem ekki hefur verið gert ráð fyrir í sjálfri löggjöfinni og var þar af leiðandi ekki 

stefnt að við setningu löggjafarinnar. Skattasniðganga felst í fjárhagsráðstöfunum, sem að meginstefnunni til eru 

gerðar eða útfærðar með tilliti til skattalegra sjónarmiða. Afleiðing þess er að ráðstafanir hafa skattalegan 

ávinning í för með sér, sem löggjafinn hefur ekki stefnt að við setningu viðkomandi lagaákvæða. 
35 Sbr.http://www.althingi.is/altext/141/s/1093.html 

http://www.althingi.is/altext/141/s/1093.html

Skortur hefur verið á verklagsreglugerð með CFC ákvæðinu en á meðan vinnu við ritgerð þessa 

stóð þá kom út reglugerð nr. 1102 um skattlagningu vegna eignarhalds í lögaðilum á 

lágskattasvæðum. Koma þau atriðið sem fjallað er um hér að ofan fram í þessari reglugerð. 

Reglugerðin kom út 27.11.2013 og var birt í  Stjórnartíðindum þann 11.12.13.36 Var almennt 

talin rík þörf á verklagsreglum varðandi CFC félög og hefur nú verið bætt úr því. 

6.0 Milliverðlagning 

Í aðgerðaráætlun OECD, er einnig að finna aðgerðir sem lúta að milliverðlagningu þar er 

meginmarkmið aðgerða að tryggja að milliverðlagning sé í samræmi við verðmætasköpun. Er 

ætlunin að koma á reglum sem taka á því þegar fyrirtæki rýra og flytja til hagnað sinn með því 

að færa óáþreifanlega eignir á milli dóttur- eða samlagsfélaga. Felur sú aðgerð í sér að innleiða 

víða og skýrt afmarkaða skilgreiningu á því hvað felst í hugtakinu óefnislegar eignir. Ætlunin 

er einngi að tryggja að hagnaður í tengslum við yfirfærslu og þá notkun á óefnislegum eignum 

verði ráðstafað á viðeigandi hátt og í samræmi við verðmætasköpun.  

Einnig á að þróa milliverðlagsreglur eða sérstakar aðgerðir fyrir yfirfærslu á verðgildi á 

óefnislegum eignum, sem erfitt er að meta. Telur OECD þá ríka þörf á að koma á föstum reglum 

í þeim tilgangi að reyna að reyna að koma í veg fyrir að fyrirtæki haldi áfram uppteknum hætti 

í aðgerðum sínum við að rýra og færa til hagnað með því að  færa til áhættu á milli eða tilfærslur 

óhóflegs fjármagns milli dótturfyrirtækja. Í þessu felst að innleiða reglur varðandi 

milliverðlagningu eða sérstakar ráðstafanir til að tryggja að óhóflegt endurgjald muni ekki renna 

til dótturfélags eingöngu vegna samningsbundnar áhættu eða veitingu fjármagns (höfuðstóls). 

Þessar reglur verða þróaðar einnig með endurheimt verðmætasköpunar í huga. Markmið 

aðgerðaráætlunar þessarar er þá einnig að þróa reglur til að koma í veg fyrir rýrnun og tilflutning 

skattstofna með því að taka þátt í viðskiptum sem myndu ekki eða sjaldan eiga sér stað við 

óskyldan aðila. Í þessu mun felast það að aðlaga milliverðlagsreglur eða setja sérstök ákvæði 

til þess að gera grein fyrir aðstæðum þar sem gerð viðskipti geta verið endurskilgreind. Skýra 

þarf beitingu milliverðlagsreglna, einkum í sambandi við dreifingu hagnaðar. Einnig er ætlunin 

að veita vernd gegn algengustu aðferðum við rýrnun skattstofna , svo sem stjórnunarþóknun og 

kostnaður aðalskrifstofu.37  

                                                           
36 Reglugerð nr.1102 frá 27.11.2013. sbr. http://stjornartidindi.is/Advert.aspx?ID=7c511a2b-5b80-404d-913d-

cfa0ff5e1da9  
37 Sbr.http://www.oecd.org/ctp/BEPSActionPlan.pdf 

http://stjornartidindi.is/Advert.aspx?ID=7c511a2b-5b80-404d-913d-cfa0ff5e1da9
http://stjornartidindi.is/Advert.aspx?ID=7c511a2b-5b80-404d-913d-cfa0ff5e1da9
http://www.oecd.org/ctp/BEPSActionPlan.pdf

Er ætlunin að tryggja gagnsæi og stuðla jafnframt að aukinni vissu og fyrirsjáanleika. Sé komið 

í veg fyrir rýrnun og tilflutning skattstofna, gefur það til kynna gagnsæi á mismunandi stigum. 

Framfarir á sviði gagnsæis hafa orðið til með tilkomu af marghliða rammaáætlun sem stuðlar 

að gagnsæi og miðlun upplýsinga innan og utan aðildarríkja OECD, með því er skipst er á 

upplýsingum í skattalegum tilgangi, en þörfin fyrir enn frekari heildstæðari nálgun hefur verið 

leidd í ljós þegar að því kemur að koma í veg fyrir rýrnun og tilflutning skattstofna. Bæta þyrfti 

gagnasöfnun um rýrnun og tilflutning skattstofna. Skattgreiðendur ættu að skila inn markvissari 

upplýsingum í sambandi við gerð skattaáætlana og milliverðlag. Skráning ætti að vera minna 

íþyngjandi og mun markvissari.38 

Auknara aðgengi að gögnum, þá sér í lagi upplýsingum um fasta starfsstöð og þeim 

upplýsingum er viðkoma skatti og greining þeirra gagna er viðkoma rýrnun og tilflutning 

skattstofna, er þar mikilvægur þáttur, þar með talið að fylgjast með framkvæmd 

aðgerðaáætlunarinnar. Aðgerðarhópurinn bendir á að nokkrar rannsóknir og gögn bendi til þess 

að það sé aukning á misræmi milli staðsetningar verðmætasköpunar og fjárfestingar, og þar sem 

hagnaðurinn er gefin upp til skatts. Aðgerðaráætlunin tekur til þess að enn frekari vinnu er þörf 

til meta slíkar rannsóknir, ásamt því að þróa mælieiningu til að mæla umfang og áhrif af 

aðgerðaráætluninni og að fylgjast með áhrifum aðgerða samkvæmt aðgerðaráætluninni til að 

taka á rýrnun og tilflutningi skattstofna.  Ætti þetta einnig að taka til tækni sem byggist á því að 

mæla ráðstafanir úthlutunar tekna yfir landamæri miðað við mælikvarða verðmætasköpunar, 

auk aðferða sem hægt er að nota til að fylgjast með ákveðnum þáttum sem bent er á í 

aðgerðaáætluninni. Því er mikilvægt að þekkja þær tegundir gagna og upplýsinga sem 

skattgreiðendum ber að veita skattlagningaryfirvöldum, sem og aðferðir sem hægt er að beita 

til að greina þessi gögn og að meta líkleg efnahagsleg áhrif skaðlegrar skattaframkvæmdar og 

aðgerðir til að takast á við rýrnun og tilflutning skattstofna.39 

Áhersla verður lögð á milliverðlagsreglur og framkvæmd reglunnar um viðskipti óskyldra aðila. 

Milliverðlagsreglur þjóna þeim tilgangi að úthluta tekjum, sem aflað er af alþjóðlegu fyrirtæki, 

milli þeirra landa þar sem fyrirtækið stundar viðskipti. Í mörgum tilfellum byggjast núverandi 

milliverðlagsreglur á armslengdarreglunni, sem á áhrifaríkan og skilvirkan hátt úthlutar tekjum 

alþjóðlegs fyrirtækis á milli skattsvæða. En í öðrum tilfellum hefur alþjóðlegum fyrirtækjum 

tekist að nota eða misnota þessar reglur til þess að aðskilja tekjur/hagnað af atvinnustarfsemi 

frá þeirri starfsemi sem framkallar tekjurnar/hagnaðinn, og flytja hann til lágskattaríkis. Er þetta 

                                                           
38 Sbr.http://www.oecd.org/ctp/BEPSActionPlan.pdf 
39 Sbr.http://www.oecd.org/ctp/BEPSActionPlan.pdf 

http://www.oecd.org/ctp/BEPSActionPlan.pdf
http://www.oecd.org/ctp/BEPSActionPlan.pdf

oftast gert með tilfærslu óefnislegra eigna og annarra hreyfanlegra eigna fyrir minna en fullt 

verðgildi með fjármögnun af lágskatta dótturfyrirtækjum og frá samningsbundnum úthlutunum 

í viðskiptum sem ólíklegt væri að ættu sér stað milli óskyldra aðila. Hins vegar gæti mikilvægi 

samræmdra aðgerða og erfiðleika í tengslum við samþykktir og innleiðingu nýrrar fyrirmyndar 

sem virkar milli allra aðildarríkja, þýtt að í stað þess að reyna skipta út núverandi 

milliverðlagsreglum, væri betra að takast beint á við þann vanda sem við blasir í núverandi 

fyrirkomulagi, sér í lagi með tilliti til ávöxtunar sem tengist óefnislegum eignum, áhættu og 

yfirfjármögnun. Engu að síður þarf sérstakar ráðstafanir, annaðhvort innan eða utan 

armslengdarreglunnar, og nauðsynlegt er að takast á við þau vandkvæði sem nú eru til staðar í 

sambandi við ofangreind atriði.40  

OECD telur einnig ríka þörf á endurskoða núverandi fyrirkomulag varðandi milliverðlagsgögn 

og þá jafnframt að þróa ákveðnar og skilvirkar reglur um skráningu milliverðlagningar ákveðna 

skjölun, til þess að auka gagnsæi fyrir skattyfirvöld, að teknu tilliti til þess kostnaðar sem til 

stofnast fyrir fyrirtækin. Þróunarreglurnar munu innihalda kröfu um að alþjóðlegar 

fyrirtækjasamsteypur veiti öllum hlutaðeigandi stjórnvöldum upplýsingar sem þörf er á um 

úthlutun tekna þeirra, atvinnustarfsemi, og skattgreiðslur sem farið hafa á milli landa, á sama 

sniði til allra.41  

Aðgerðirnar til að takast á við rýrnun og tilflutning skattstofna verða að byggjast á aðgerðum 

sem tryggja staðfestu og fyrirsjáanleika fyrir fyrirtæki. Vinnan við að bæta skilvirkni á 

gagnkvæmu samkomulagi verður mikilvæg viðbót við vinnslu á málefnum er varða rýrnun og 

tilflutning skattstofna. Túlkun og beiting nýrra reglna gæti haft það í för með sér að halda yrði 

óvissuþáttum eins mikið í lágmarki og mögulegt er.  

Gagnsæi snýr einnig að milliverðlagningu. Þetta gæti hugsanlega grafið undan 

armslengdarreglunni og ýtt undir tækifæri fyrir rýrnun og tilflutning skattstofna. Í mörgum 

löndum hafa skattyfirvöld litla möguleika á að þróa heildarmynd af alþjóðlegri virðiskeðju 

skattgreiðenda. Þar að auki er ágreiningur um aðferðir við skráningu milliverðlagsreglna og 

nauðsyn þeirra, eitthvað sem gæti leitt til gríðarlegs stjórnunarkostnaðar fyrir fyrirtæki. Í ljósi 

þess verður að telja það mikilvægt að fullnægjandi upplýsingar um viðkomandi aðgerðir 

                                                           
40 Sbr.http://www.oecd.org/ctp/BEPSActionPlan.pdf 
41 Sbr.http://www.oecd.org/ctp/s.pdf 

http://www.oecd.org/ctp/BEPSActionPlan.pdf
http://www.oecd.org/ctp/s.pdf

framkvæmdar af öðrum félögum alþjóðlegra fyrirtækjasamsteypa á sviði þjónustu og viðskipta 

verða að vera aðgengilegar skattyfirvöldum.42  

6.1 Milliverðlagning /Transfer pricing á Íslandi 

Þessar reglur má skilgreina sem lagaákvæði í innanlandslöggjöf ríkja sem heimila 

skattyfirvöldum að gera leiðréttingar á skattskilum tengdra aðila þegar milliverðlagning er 

frábrugðin því sem ætla má að samið hefði verið um í sambærilegum viðskiptum ótengdra aðila 

við sömu eða svipaðar aðstæður. Milliverðlagsreglur flestra landa leyfa hinum tengdu aðilum 

oftast að ákvarða milliverðið eftir sínu höfði, en engu að síður áskilja sér svo rétt til að 

endurskoða þær ákvarðanir ef þurfa þykir. Byggja reglurnar oftast á armslengdarsjónarmiðum 

og fela í sér skilmálaleiðréttingu.43 Þó hefur verið verulegur skortur á lögum eða lagaákvæði 

varðandi milliverðlagningu á Íslandi, einu heimildir sem finna má í íslenskum lögum varðandi 

milliverðlagningu er í tekjuskattslögum nr. 90/2003 og þá 57. gr.  

Leiðréttingarheimildum skattyfirvalda er stundum skipt upp í raunveruleikaregluna og 

milliverðlagsreglur. Raunveruleikareglan veitir skattyfirvöldum heimild til þess að byggja á 

raunverulegum ráðstöfunum í stað þess búnings sem skattaðilarnir færðu þær í. Byggir reglan 

á mati á því hvaða skilmálar eru raunverulega fjárhagslegir, viðskiptalegir og rekstralegir. Þetta 

mat getur verið vandasamt. Varði leiðrétting á grunvelli raunveruleikareglunnar aðeins efni 

tiltekinnar ráðstöfunar, t.d. fjárhagslega skilmála eins og verð, vexti eða hagnað er nothæfur 

samanburðargrundvöllur oft fyrir hendi. En varði hins vegar leiðréttingin sjálfa ráðstöfunina, 

t.d. tilvist hennar, er hliðstæður samanburðargrundvöllur ekki fyrir hendi. Reglan veitir 

skattyfirvöldum í sumum tilvikum heimild til að virða ráðstafanir að vettugi sem alla jafna væru 

taldar eðlilegar ef þær eru ekki í samræmi við raunveruleikann. Helsti munurinn á 

raunveruleikareglunni og milliverðlagsreglum er sá að raunveruleikareglan felur í sér 

ráðstöfunarleiðréttingu og hún þarfnast ekki lagaheimildar. Með ráðstöfunarleiðréttingu neita 

skattyfirvöld að viðurkenna skattaréttarlegt gildi viðskiptaráðstöfunar, þó að hún geti í raun haft 

einkaréttarlegt gildi. Ráðstöfunarleiðrétting getur haft í för með sér breytingu á skattskyldum 

tekjum. Segja má að raunveruleikareglan sé forsenda skattkerfisins og sé dæmi um meginreglu 

sem ekki þurfi að lögfesta. Milliverðlagsreglur fela einungis í sér skilmálaleiðréttingu og byggja 

á því að um löglega samninga og kjör sé að ræða.44 

                                                           
42 Sbr.http://www.oecd.org/ctp/BEPSActionPlan.pdf 
43 Garðar Valdimarsson: Milliverðlagning,  bls. 76-77 
44 Ágúst Karl Guðmundsson.(2006). bls. 20-23 

http://www.oecd.org/ctp/BEPSActionPlan.pdf

Tilgangur reglnanna er aðallega sá að finna út hvernig sé rétt að skipta skattstofnum á milli 

landa. Reglurnar lúta að eðlilegri heimfærslu tekna og gjalda á milli lögsagna. Ríki hafa almennt 

hagsmuni af því að heimfæra sem mest af skatttekjum til sinnar lögsögu. Þess vegna hafa mótast 

alþjóðlegar reglur um skiptingu skattstofna milli lögsagna og koma þær aðallega fram í 

tvísköttunarsamningum. Annar megintilgangur reglnanna er að koma í veg fyrir 

tvískattlagningu og þar með minnka líkurnar á deilumálum milli skattyfirvalda ólíkra landa og 

stuðla um leið að auknum viðskiptum og fjárfestingum yfir landamæri. Mismunandi 

milliverðlagsreglur innan ólíkra landa geta leitt til tvísköttunar á fyrirtæki og því er nauðsyn að 

milliverðlagsreglur séu mjög skýrar. Þá má einnig benda á að tilgangur milliverðlagsreglna sem 

gilda einungis í viðskiptum innan sömu skattalögsögu er að réttur aðili sé skattlagður.45 

Stór hluti þeirra viðskipta sem eiga sér stað á hverjum degi eru á milli tengdra, skyldra eða á 

annan hátt háðra aðila. Getur hér verið um að ræða viðskipti milli móður og dóttur félaga eða 

félaga sem heyra undir sömu stjórn. Hefur verðlagning á vörur og þjónustu milli tengdra aðila 

verið nefnd milliverðlagning eða „Trancfer pricing“.46  

Reglur um milliverðlagningu fjalla um hvernig beri að veðleggja þjónustu,  vörur, hugverk, 

fjármögnun s.s. vexti eða hvað annað sem látið er af hendi til eininga innan sömu 

fyrirtækjasamsteypu.  Þá getur einnig verið um að ræða hvers konar rekstrarleg aðföng og 

varanleg eignakaup, hvort heldur þau eru ætluð til notkunar við tekjuöflun, sem fjárfesting eða 

dreifing áhættu. Milliverðlagsreglur snúast um verð sem aðilar hafa komið sér saman um í 

viðskiptum sína á milli. Þetta verð er venjulega notað til grundvallar skattlagningu þeirra. 

Samningsfrelsi í einkarétti og skattarétti eru settar ákveðnar skorður skv. lögum. Þetta er vegna 

þess að í viðskiptum á milli tengdra, skyldra eða háðra aðila getur tilhneigingin orðið sú að 

aðilarnir ákveði verð sín á milli sem tekur mið af skattalegum hagsmunum þeirra. Vegna þessa 

er víða í löggjöf þjóða að finna sérstök ákvæði sem heimila skattyfirvöldum að gera leiðréttingar 

á skattskilum tengdra aðila þegar að skilmálar þeirra á milli varðandi verð teljast ekki vera í 

samræmi við það sem almennt tíðkast í viðskiptum á milli óháðra aðila. Íslensk skattalög eru 

frekar takmörkuð að þessu leyti en þó má finna í 57. gr. tekjuskattslaga milliverðlagsreglu.47 

Greinin hljóðar svo: 

Ef skattaðilar semja um skipti sín í fjármálum á hátt sem er verulega frábrugðinn því 

sem almennt gerist í slíkum viðskiptum skulu verðmæti, sem án slíkra samninga hefðu 

                                                           
45 Garðar Valdimarsson :  Milliverðlagning,  bls. 83 
46 Ágúst Karl Guðmundsson.( 2006). Bls. 5 
47 Ágúst Karl Guðmundsson.( 2006). Bls. 5 og Garðar Valdimarsson.( 2000). Bls. 76-77 

runnið til annars skattaðilans en gera það ekki vegna samningsins, teljast honum til 

tekna. 

 Kaupi skattaðili eign á óeðlilega háu verði eða selji eign á óeðlilega lágu verði geta 

skattyfirvöld metið hvað telja skuli eðlilegt kaup- eða söluverð. Mismun kaupverðs eða 

söluverðs annars vegar og matsverðs hins vegar skal telja til skattskyldra tekna hjá þeim 

aðila sem slíkra viðskipta nýtur. 

Þetta þýðir að fyrirtæki hafa ekki algert sjálfdæmi um hvernig þau verðleggja þjónustu, vöru 

eða hugverk sem seld eru eða afhent innan samsteypu. Milliverðlagsreglurnar hafa einkum 

þýðingu í viðskiptum yfir landamæri. Reglurnar byggja á armslengdarsjónarmiðum 

svokölluðum. Reglur um milliverðlagningu skipta miklu máli í innanlandsrétti ríkja en það er 

þó í hinum alþjóðlega skattarétti þar sem þessar reglur öðlast sem mesta þýðingu. Þar sem að 

gríðarleg aukning hefur orðið á umfangi og mikilvægi alþjóðlegra verslunar og viðskipta hefur 

það leitt af sér mikla aukningu á fjölþjóðlegum fyrirtækjum sem eiga í mikilli samkeppni sín á 

milli. Þróunin hefur orðið sú að félög komi á fót dótturfélögum eða útibúum í öðrum ríkjum og 

reki þar starfsemi frá fastri starfsstöð. Verðákvörðun í viðskiptum milli fyrirtækja sem staðsett 

eru í sitt hvoru ríkinu hefur bein áhrif á þann skattstofn sem myndast og ríkin fá til 

skattlagningar. 48 

Milliverðlagning er frábrugðin öðrum viðskiptum þar sem að í viðskiptum milli óháðra aðila 

eru það væntanlega markaðsaðstæður sem ráða verðlagningu og þeir skilmálar sem aðilar hafa 

komið sér saman um í viðskiptum sínum eru yfirleitt lagðir til grundvallar við skattlagningu 

viðskiptanna. Hins vegar er það svo að þegar viðskipti eiga sér stað milli tengdra aðila þá er 

ekki jafn öruggt að kjör og skilmálar ráðist af markaðslegum forsendum heldur geta aðrar 

forsendur, s.s. skattalegar, staðið að baki ráðstöfunum og getur þá milliverðlagning leitt til 

skattasniðgöngu. Þegar slíkt gerist er það sjónarmið oftast undirliggjandi í viðskiptum yfir 

landamæri að flytja skattstofna frá einu ríki til annars. Skattaleg sjónarmið geta einnig komið 

upp þegar tengdir aðilar starfa í sama ríki en þá er með milliverðlagningunni reynt að hafa áhrif 

á skattgreiðslur annars aðilans eða beggja. Víða erlendis hefur áhersla á eftirlit með 

milliverðlagningu aukist mjög síðustu ár og hefur mikilvægi reglnanna stöðugt orðið mönnum 

ljósari, ekki síst eftir því sem samkeppni um skattstofna eykst. Fyrirtæki verða vör við aukið 

eftirlit af hálfu skattyfirvalda um allan heim í viðleitni þeirra til að halda sínum réttmætu 

skattstofnum. Skortur á sérstökum reglum hér á landi veikir stöðu íslenskra fyrirtækja sem starfa 

á alþjóðlegum vettvangi, gagnvart skattyfirvöldum annarra ríkja. Hið sama gildir um erlend 

fyrirtæki sem starfa hérlendis. Hagur fyrirtækja felst ekki síst í því að hafa vissu fyrir því hvaða 

reglur gildi og hvernig beri að framfylgja þeim. Skattyfirvöld fá með skýrri lagaheimild úrræði 

sem auðvelda þeim eftirlit og eftirfylgni. Þá er markmiðið með reglunum að tryggja réttmætar 

skattgreiðslur hingað til lands sem ella er hætt við að fari forgörðum, eða renni til annarra ríkja. 

Ákveðin réttaróvissa hefur ríkt við milliverðlagingar aðstæður þar sem á Íslandi hafa ekki verið 

til lögfestar milliverðlagsreglur, en hefur verið bætt úr því í dag með lögum nr. 146/2013.49 

Viðskipti milli landa hafa aukist hratt á síðustu árum og er stór hluti af þeim viðskiptum á milli 

tengdra aðila. Má þar nefna viðskipti milli móður- og dótturfélaga. Þar sem að reglur varðandi 

millilagningu eru óljósar á Íslandi eru þær til þess fallnar að skapa ákveðna óvissu og valda þar 

af leiðandi nokkrum vandkvæðum við skipulagningu hjá fyrirtækjum. Gæti það haft í för með 

sér að fyrirtæki myndu síður fjárfesta á Íslandi. Óhætt er að gera ráð fyrir að fyrirtæki á Íslandi 

sem eiga í miklum mæli í alþjóðlegum viðskiptum hafi nú þegar innleitt alþjóðlegar 

viðurkenndar milliverlagsreglur og starfi eftir þeim.50  

Tilgangur reglnanna er fyrst og fremst að finna út hvernig rétt er að skipta skattstofninum á 

milli landa. Þetta gerir ríkinu líka auðveldara fyrir að auka tekjur sínar. Ríki hafa almennt 

hagsmuni af því að heimfæra sem mest af skattstofnum til sinnar lögsögu. Því hafa mótast reglur 

um skiptingu skattstofna á milli lögsagna og koma þær fram í tvísköttunarsamningum. 

Reglurnar eru nánar útfærðar í OECD módelinu. Í 9. gr. tvísköttunarsamningsfyrirmyndarinnar 

er að finna milliverðlagsreglu sem gildir í viðskiptum á milli landa. Kjarninn í 9. gr. felur í sér 

armslengdarreglu sem gengur út á að miða skuli hagnaðarskiptingu milli tengdra fyrirtækja við 

verð og skilmála sem tíðkast í viðskiptum á milli tveggja sjálfstæðra og ótengdra fyrirtækja. 

Milliverðlagsreglurnar skipta ekki eingöngu máli í viðskiptum á milli móðurfyrirtækja og 

dótturfélaga heldur einnig á milli höfuðstöðva fyrirtækis og fastrar starfstöðvar.51. 

Föst atvinnustöð, hefur ekki sérstakt löghæfi eins og félag. Föst starfsstöð erlendra aðila hér á 

landi er með takmarkaða skattskyldu. Skattlagning fastrar starfsstöðvar erlends aðila ræðst af 

tvísköttunarsamningum sem eru fyrir hendi. Svo kallaðri beinni aðferð er beitt við skattlagningu 

fastra starfsstöðva hér á landi. Þá er litið á föstu starfsstöðina sem sjálfstætt fyrirtæki með eigin 

tekjur og gjöld og er gert ráð fyrir að bókhald föstu starfsstöðvarinnar sé aðskilið bókhaldi 

erlendu höfuðstöðvanna. Samkvæmt flest öllum tvísköttunarsamningum sem Ísland hefur gert 

51 Garðar Valdimarsson.( 2006). Bls. 76-77 



 

- 23 - 

við önnur lönd er heimild til skattlagningar fastrar atvinnustöðvar í því ríki sem starfsemin fer 

fram52. 

Einn dómur hefur fallið hér á landi, enn sem komið er, sem tekur til milliverðlagningar, er það 

dómur hæstaréttar nr. 316/200253. Í dómi þessum var um að ræða tvö félög sem voru í eigu 

sömu aðila, og var í raun verið að yfirfæra rekstrartap milli félaga með kaupum og sölu á 

þjónustu milli þessara tveggja félaga. Með þessum aðferðum kom annað félagið sér undan 

álagningu tekjuskatts og segir í dómi hæstarréttar að eins og þessum atvikum er háttað megi 

ganga út frá því að viðskipti þessara félaga hafi til komið vegna þeirra hagsmuna sem eigandi 

þeirra hafði af því að hjá hvoru félaginu tekjur af seldri þjónustu kæmu til skattlagningar. Af 

viðskiptum þessum megi draga þá ályktun að markmiðið hafi í megin atriðum verið að mynda 

viðskipti á milli þessara tveggja tengdu félaga með það að leiðarljósi að nýta rekstrartap annars 

félagsins á móti tekjum hins félagsins. Þykir það augljóst þar sem að viðskiptum þessarra 

tveggja félaga hafi lokið þegar ónotað rekstrartap annars félagsins var búið. Út frá þeim 

forsendum sem fram komu í máli þessu var því ljóst að viðskipta þessarra tveggja félaga þóttu 

frábrugðin því sem almennt gerist í slíkum viðskiptum, og var ekki dregið efa efa að til þeirra 

hefði ekki komið milli ótengdra aðila. Af þeim sökum var félaginu sem um ræddi neitað að 

gjaldfæra vaxtargjöldin sem frádráttarbæran kostnað í skattaskilum sínum, þar sem að einungis 

átti að ná fram skattalegu hagræði og hafi því meginregla 1. mgr. 57. gr. tskl. átt við um 

viðskiptin í þessu tilfelli.  

Hefur hæstiréttur Íslands ákvðeðið veigrað sér undan að dæma út frá grundvelli 

milliverðlagningar þar sem að þær reglur hafa hingað til ekki verið lögfestar á Íslandi en þó 

hafa aðrir erlendir dómstólar dæmt mál út frá milliverðlagningu og er eitt þekkt dæmi þar Dell 

dómurinn sem féll í Noregi í desember 2011. Í því máli var tekist á um hvort að Dell hafi í raun 

verið með fasta starfsstöð í Noregi eða einungis umboðsmenn. Þá var líka tekist á um það hvort 

að Dell skyldi skattleggjast sem norskt fyrirtæki eða ekki. Ágreiningurinn var fyrir norskum 

skattyfirvöldum og í kjölfarið fyrir norskum dómstólum um hvort að írska fyrirtækið Dell 

Products bæri skattskyldu í Noregi, á árunum 2003- 2006 og þá hvort að Dell Products hefði 

haft fasta starfsstöð í Noregi samkvæmt tvísköttunarsamningi sem gerður var á milli Írlands og 

Noregs. Dell Products seldu tölvur og skyldan búnað í Noregi samkvæmt samkomulagi þar sem 

Dell Products greiddi söluþóknanir og norska fyrirtækið Dell AS sem var endursöluaðili fékk 

greiddar söluþóknanir. Bæði félögin voru hluti af Dell félagasamstæðunni. Dell AS endurseldi 

vörur sem seldar voru frá Dell Products og var engin ágreiningur um að samningssamband var 

í öllum tilvikum einungis á milli Dell AS og kaupenda. Til þess að Dell Products teldist hafa 

fasta starfsstöð í Noregi og þar af leiðandi með skattskyldu í Norgi, þurfti Dell AS að hafa 

heimild til þess að skuldbinda Dell Products gagnvart kaupendum og geta myndað 

samningssamband milli Dell AS og kaupenda samanber ákvæði tívsköttunarsamnings sem var 

á milli Írlands og Noregs. Dell Products var skv. Hæstarétti Noregs ekki talið hafa fasta 

starfsstöð í Noregi.54 

Annað þekkt mál er mál GaxoSmithKline, en snéri málið í megin atriðum að hagaðarmyndun 

lyfs. Var talið að stærsti hluti verðmæti lyfsins hafa orðið til við markaðsstarfsemi bandarísks 

dótturfyrirtækis GlaxoSmithKline í Bretlandi. Talið var að þegar ný lyf kæmu á markað að 

myndun hagnaðar yrði að mestu til við rannsóknar og þróunarvinnuna, en þegar að ætti að halda 

uppi sölu lyfsins á markaði þyrfti að horfa til þeirrar hagnaðarmyndunar sem yrði til vegna þess 

markaðsstarfs sem unnið hefði verið. Talið var í máli þessu að bandaríska dótturfélagið hefði 

greitt móðurfélaginu of hátt verð fyrir lyfið, en að sama skapi hefði verið greitt of lágt verð fyrir 

þá markaðsvinnu sem dótturfélagið vann. Sú ályktun var dregin að ætlunin með þessari 

framkvæmd hefði verið að draga úr hagnaði bandaríska dótturfélagsins og flytja hagnaðinn yfir 

til Bretlands, og með þessu að lækka skattstofn bandaríska dótturfélagsins. Varð niðurstaðan í 

máli þessu sú að GlaxoSmithKline komsta að samkomulagi við skattyfirvöld um að greiða 

fjárhagssekt til ríkissjóðs USA. 55 

7.0 Helstu aðferðir við útreikninga milliverðlagningar eða 

milliverðlagningar aðferðir 

Hér á eftir verða nefndar helstu aðferðir sem notaðar eru. Fleiri aðferðir eru til en þetta eru þær 

helstu: Aðferð sambærilegs óháðs verðs, endursöluaðferðin og kostnaðarálagsaðferðin. Fer stutt 

lýsing á þeim fram hér:  

Fyrst má nefna Sambærileika aðferðina. Í henni felst að bera saman verðið á vörum og þjónustu 

við verðið á sambærilegum vörum og þjónustu í viðskiptum milli óháðra og ótengdra aðila. Við 

þessa aðferð er meginatiðið að finna afurðir sem eru samanburðahæfar og sambærilegar. Sé það 

ekki hægt skal samt sem áður leitast eftir því að gera leiðréttingar til þess að leiðrétta það sem 

frábrugðið er. Sé það ekki hægt þá mun ekki vera mögulegt að nota þessa aðferð. Reyndar gildir 

það um allar aðferðirnar, að sé ekki hægt að gera aðstæður sambærilegar, með leiðréttingum 

eftir því sem á við, þá er ekki mögulegt að nota aðferðirnar, hvaða aðferð sem það er. Þá þarf 

einnig athuga og taka tillit til annarra þátta sem er þannig háttað að geta haft áhrif á verðin. 

Þannig er til dæmis nauðsynlegt að taka mið af því hvort að markaðirnir sem vörurnar eru seldar 

á séu sambærilegir þá sér í lagi hagfræðilega, einnig hvort selt sé á sama tíma og á sama stað í 

dreifingarkeðjunni frá framleiðanda til neytenda. Ef umræddar aðstæður eru mismunandi þá er 

nauðsynlegt að gera leiðréttingu á samanburðargrundvellinum í samræmi við það. 

Sambærileikaðferðin er sú aðferð sem er þæginlegast að nota þegar um er að ræða óháð og 

ótengd fyrirtæki selur sömu vöruna eða þjónustuna og seld er milli tveggja tengdra og háðra 

fyrritækja.56 

Næst er vert að nefna endursöluaðferðin en sú aðferð byrjar út frá söluverði þeirrar vöru eða 

þjónustu, sem keypt var af tengdu fyrirtæki, þegar hún er endurseld til óháðs fyrirtækis. Þetta 

endursöluverð er síðan lækkað um sanngjarna verga álagningu sem gæti mætt sölu- og 

rekstrarkostnaði endurseljandans vegna afurðarinnar í ljósi þeirrar fyrirhafnar sem hann hefur 

haft af henni, einnig með tilliti til þeirra eigna sem hann hefur notað og þeirrar áhættu sem hann 

hefur tekið. Þegar frádráttur þessi er framkvæmdur þá á að liggja fyrir armslengdarregluverð 

fyrir þessa vöru eða þjónustu við upphaflegu kaupin, til samanburðar við það verð sem notað 

var, að frádregnum hugsanlegum kostnaði og öðru hlutaðeigandi. Endursöluaðferðin er 

þægnilegust í framkvæmd, þar sem varan eða þjónustan hefur ekki tekið verulegum breytingum 

við endursölu. Aðferðin er því einkum notuð í sambandi við millifærslur á vörum sem fara í 

gegnum dreifingaraðila til neytendans.57 

Þá er þriðji kosturinn svo nenfd kostnaðarálagsaðferðin. Sú aðferðin gengur út frá þeim kostnaði 

sem fyrirtæki verður fyrir í sambandi við þá  þjónustu sem það selur eða veitir til tengds aðila. 

Ofaná þann kostnað er bætt hæfilegri álagningu sem gert er að taka á mið af því hlutverki sem 

fyrirtækið hefur þjónað og þá markaðsskilyrðum. Útkoman úr þessari samlagningu er talin vera 

armslengdarverð hinnar tengdu millifærslu þjónustu. Kostnaðarálagsaðferðin er talin nýtast 

þegar sala á sér stað sala á hálfunnum vörum milli tengdra aðila, þegar tengdir aðilar hafa gert 

samning til lengri tíma um sameiginlega aðstöðu, eða þegar háða millifærslan felst í því að veita 

þjónustu. Kostnaðarálag þess aðila sem vöruna eða þjónustuna veitir í viðskiptum tengdra aðila 

ætti að samsvara kostnaðarálagi sama aðila í óháðum viðskiptum með sambærilega vöru eða 

þjónustu. Tekið væri mið af kostnaðarálagi sambærilegra viðskipta óháðs og ótengds fyrirtækis. 

Aðferðin felur í sér að meta beri kostnaðinn og álagninguna. Mismunur milli fyrirtækis sem 

notar samanburðinn og óháða fyrirtækisins gæti því verið talsverður þegar kemur að kostnaði  

og álagningu.58  

Þessar þrjár hefðbundnu aðferðir sem lýst hefur verið hér eru taldar nýtast einna best þegar 

staðreyna á hvort skilmálar í viðskiptalegum og fjármálalegu sambandi milli tengdra og háðra 

fyrirtækja sé í samræmi við armslengdarregluna. Er þetta megin ástæða þess að það ber að taka 

þær fram yfir aðrar aðferðir. Raunverulegar aðstæður hjá fyrirtækjum geta þó verið verulega 

flóknar sem leiðir af sér að ekki er unnt að beita hefðbundnum aðferðum. Við kringumstæður 

þar sem engar samanburðaupplýsingar liggja fyrir, eða þá að þær upplýsingar sem fyrir liggja 

eru ekki nægjanlega tryggar til að byggja hinar hefðbundnu aðferðir á, getur verið nauðsynlegt 

að taka afstöðu til þess hvort og með þá hvaða skilyrðum unn er að nota aðrar aðferðir. OECD 

leggur ekki til eina aðferð umfram aðra.59  

OECD leggur með umræddri aðgerðaráætlun að fundnar verði nýjar leiðir við að finna út 

milliverð og þá við notkun milliverðlagningar í framkvæmd. Er það vegna þess að umræddar r 

aðgerðir sem nú þegar hefur verið lýst og hefur hingað til verið stuðst við virðast ekki vera að 

skila því sem upphaflega stóð til. Það er að finna út og miða að réttri og sanngjarnri 

milliverðlagningu eða milliverði milli tengdra fyrirtækja. Því telur OECD að í raun þurfi að 

leggjast í vinnu við nýja tvísköttunarfyrirmynd og koma með eina einsleita aðferð við að finna 

út milliverð. Ætlunin sé með því að fyrirtæki geti gengið út frá einni aðferð og þar með auka 

fyrirsjáanleika fyrir fyrirtæki og hinn almenna markað.  

8.0 Hvernig eru viðskipti á milli tengdra aðila frábrugðin öðrum 

viðskiptum? 

Í viðskiptum milli ótengdra aðila eru það væntanlega markaðsaðstæður sem ráða og þeir 

skilmálar sem aðilar hafa komið sér saman um í viðskiptum sínum eru yfirleitt lagðir til 

grundvallar við skattlagningu viðskiptanna. Þegar viðskipti eiga sér stað á milli tengdra aðila er 

hins vegar ekki jafn öruggt að kjör ráðist af sömu forsendum – skattalegum forsendur. Er þá átt 

við þegar um er að ræða viðskipti milli tengdra eða háðra aðila eru með þeim hætti að 

markaðasaðstæður ráði ekki verðlagi heldur ákveði hlutaðeigandi aðilar verð sín á milli sem þá 

tekur mið af skattalegum hagsmunum þeirra.60 Milliverðlagning getur þannig falið í sér 

skattasniðgöngu. Með milliverðlagningu er m.a. mögulegt að: Færa til tekjur og gjöld og færa 

til hagnað. Með öðrum orðum: lækka skattgreiðslur.61 

Kjarninn í 9. gr. tvísköttunarsamninga eins og fram hefur komið er armslengdarreglan. Reglan 

felur í sér að leggja má mat á viðskipti tengdra aðila með því að skoða hvernig sambærilegum 

viðskiptum væri hagað á milli ótengdra aðila. Viðskipti teljast vera sambærileg ef allir þættir 

viðskiptanna sem máli skipta eru eins eða ef unnt er að leiðrétta með einhverri nákvæmni 

einhvern þeirra þátta viðskiptanna sem eru frábrugðnir. Armslengdarreglan er því grundvölluð 

á samanburði við þau viðskiptakjör sem eðlileg þykja á frjálsum markaði. Armslengdarregluna 

er að finna í 1. mgr. 57. gr. tekjuskattslaga og í 2. mgr. 7 gr. og 9. gr. 

tvísköttunarsamningsfyrirmyndar. Armslengdarreglan í skattarétti felur í sér að byggt er á 

skattaréttarlega gildum ráðstöfunum, þ.e. ekki er litið framhjá ráðstöfunum. Í stuttu máli má 

segja að milliverðlagning sé hugtak sem fjalli í skattaréttarlegu tilliti um þau vandamál sem 

skapast við verðlagningu í viðskiptum á milli tengdra aðila.62  

9.0 Nánar um 9 gr. OECD 

Eins og fram hefur komið þá er byggt á armslengdarreglunni sem fram kemur í 9. gr. 

samningsfyrirmyndar OECD, í íslenskri framkvæmd. Tilgangur reglunnar er að veita 

yfirvöldum aðildarríkjanna heimild til þess að meta hvort að eðlileg eða óeðlileg viðskipti eigi 

sér stað milli tengdra aðila. Oftar en ekki eru viðskipti milli tengdra aðila til þess fallin að fela 

hagnað sem af starfseminni hlýst í þeim tilgangi að ná fram skattalegu hagræði.  

Beiting reglunnar felur í sér að leiðrétta megi skattaskil lögaðila þegar fært hefur verið sönnun 

fyrir því að um óeðlileg viðskipti hafa raunverulega verið um að ræða í viðskiptum milli tengdra 

aðila. Tilgangur reglunnar er að setja fram samræmdar reglur sem ætlað er að beita í stríðinu 

gegn milliverðlagningu í alþjóðlegum viðskiptum. Markmið reglunnar er að sjá til þess að 

hagnaður fjölþjóðafyrirtækja skiptist á réttlátann og raunhæfan hátt á milli þeirra ríkja sem 

fyrirtækið hefur starfsemi í. Sem og að sporna við því að hagnaður flytjist á milli landa og 

komist að endingu til lágskattaríkis. Með þessu er ætlunin að koma í veg fyrir að fjármagn 

flytjist úr ríkjum þar sem skattur er hár.   

                                                           
60 Garðar Valdimarsson (2006).  Bls. 76 
61 Áfangaskýrsla Fjármálaráðuneytisins. 
62 Garðar Valdimarsson (2006).  Bls. 95 

Finna má ákvæði 1. mgr. 9. gr. í flestum tvísköttunarsamningum sem gerðir hafa verið. Í 1. mgr. 

er tekið því þegar fyrirtæki í einu samningsríki tekur beinan eða óbeinan þátt í stjórn fyrirtækis 

í öðru samningsríki eða þá á beint eða óbeint hluta af fjármagni þess. Þá kveður ákvæði þetta 

einnig á um það þegar sömu aðilar taka beinan eða óbeinan þátt í stjórn fyrirtækis eða yfirráðum 

af einhverju tagi í einu samningsríki og þá fyrirtækis í öðru samningsríki sem eiga beint eða 

óbeint hluta af fjármagni þeirra. 63,64 Einnig er tekið til þess þegar fyrirtæki semja eða setja 

hvoru tilvikinu skilmála um innbyrgðis samband sitt á annaðhvort viðskipta- eða 

fjármálasviðinu sem eru ólíkir því sem væri ef um væri að ræða ótengd fyrirtæki. Samkvæmt 

þessu þá má allur sá hagnaður, sem hefði runnið til arnnars fyrirtækisins ef ekki hefði verið 

fyrir þessa skilmála teljast til hagnaðar þess fyrirtækis og ber því að skattleggja samkvæmt því. 

Markmið armslengdarreglunnar sem er að finna í 9. gr. OECD er að greina frá því að 

hagsmunatengdir aðilar mega í engum tilvikum búa sér til hagnaðarskilmála í samningum sem 

gerðir eru þeirra á milli. Hagnaðarskilmálar þessir sem um ræðir væru þá frábrugðnir því sem 

annars hefði verið í samningum milli óháðra félaga. Tekur ákvæðið til samstæðufélaga-, móður 

og dótturfélaga og miðar að því að sporna við þeirri þróun að háðir eða á einhvern hátt tengdir 

aðilar geti stjórnað hvernig tekjur félaganna skiptast á milli ríkja með milliverðlagningu. 

Samkvæmt þessu ákvæði er skattyfirvöldum ríkjanna að leiðrétta eða víkja til hliðar óeðlilegri 

verðlagningu sem farið hefur milli tengdra aðila varðandi sölu eða þjónustu. Ræðst þá verð út 

frá markakðsaðstæðum hverju sinni og geta skattyfirvöld þá lagt á skatt samkvæmt því verði. 

Með 9. gr. OECD samningsfyrirmyndarinnar er því eingöngu verið að veita leiðréttingarheimild 

til að finna hvert raunverulegt verð hefði verið fyrir vöru og þjónustu í viðskiptum milli 

ótengdra aðila. Hagsmunatengsl hlutaðeigandi aðila eru eitt af þeim skilyrðum sem til staðar 

þarf að vera svo að heimilt sé að beita armslengdarreglunni. Þá þarf einnig að vera til staðar að 

sú forsenda sem um ræðir til að hægt sé að koma að leiðréttingu á grundvelli 

armslengdarreglunnar sé yfir höfuð gild í skattaréttarlegum skilningi. Þegar 

armslengdarreglunni er beitt til leiðréttingar milliverðlagningar innan samlagsfélaga þá í raun 

breytast ekki heildartekjur félagsins heldur er eingöngu verið að skipta tekjum eða hagnaði sem 

flutttur er milli félaga með þeim hætti að hagnaður er lækkaður hjá einu félagi og hækkar þar 

                                                           
63 http://www.keepeek.com/Digital-Asset-Management/oecd/taxation/model-tax-convention-on-income-and-on-

capital-condensed-version-2010_mtc_cond-2010-en#page184 
64 http://www.oecd.org/tax/treaties/47213736.pdf 

af leiðandi hjá  öðru félagi. Framkvæmd þessi hefur það í för með sér að hún getur leitt til 

tvísköttunar.65 

2. mgr. 9. gr. OECD samningsfyrirmyndarinnar tekur á því þegar reynt er að koma er í veg fyrir 

tvísköttun. Þar er kveðið á um að skattyfirvöld í hinu ríkinu skuli, þegar hækkun hagnaðar 

annars félags á sér stað, framkvæma samsvarandi lækkun á hagnaði hins félagsins, til að unnt 

sé að koma í veg fyrir að hagnaður félagsins sé skattlagður tvisvar. Þó tekur grein þessi ekki til 

þess með hvaða hætti framkvæmd leiðréttingar skuli fara fram, heldur aðeins er tekið á því að 

hinu aðildarríkinu beri að framkvæma viðeigandi leiðréttingu til að tvísköttun eigi sér ekki stað. 

Ef ágreiningur rís milli skattyfirvalda hlutaðeigandi ríkja, þar sem að ríki hafa almennt 

hagsmuni af því að heimfæra sem mest af tekjum til sín, skal hann leystur með gagnkvæmu 

samkomulagi.66  

Þær leiðbeiningarreglur sem jafnan er stuðst við í dag voru gefnar út af OECD í júlí 2010. Hafa 

aðildarríkji OECD þessar reglur að leiðarljósi þegar um er að ræða milliverðlagningu, hvort 

sem að ríkin innleiði þessar reglur sérstaklega í landslög, gefi út þar til gerða reglugerð eða líti 

einvörðungu til þeirra í málefnum milli landa sem við koma milliverðlagningu. Þegar þessi 

ritgerð er skrifuð þá hefur á Íslandi eingöngu verið stuðst við þær með hliðsjón af þeim, sem 

þýðir að milliverðlagsreglur hafi ekki verið lögleiddar hér á landi en er ætlunin að bæta úr því. 

Þá er heldur ekki til nein þar til gerð reglugerð sem snýr að milliverðlagsreglum á Íslandi. 

Þegar leiðbeiningarreglur OECD eru skoðaðar þá eru það kaflar 1 til 5 sem viðkoma 

milliverðlagningu. Þar er greint frá því að milliverðlagningarreglur eru í raun settar fram til að 

heimila yfirvöldum til að gera nauðsynlegar leiðréttingar á viðskiptum fyrirtækja á milli landa, 

þ.e. þegar samlagsfélög, móður og dótturfélög hafa verið að selja vörur og þjónustu sín á milli 

á lægra verði en almennt væri gert milli óháðra og ótengdra fyrirtækja. Eru reglur þessar ekki 

settar fram til að ýta undir skattsvik, heldur er tilgagnurinn fyrst og frems að finna út hvernig 

beri að skipta skattstofnum á milli ríkjanna rétt.67 

                                                           
65 http://www.keepeek.com/Digital-Asset-Management/oecd/taxation/model-tax-convention-on-income-and-on-

capital-condensed-version-2010_mtc_cond-2010-en#page184 
66 http://www.keepeek.com/Digital-Asset-Management/oecd/taxation/model-tax-convention-on-income-and-on-

capital-condensed-version-2010_mtc_cond-2010-en#page184 
67 Samkvæmt 7. gr. reglugerðar um framkvæmd skatteftirlits og skattrannsókna nr. 373/2001, teljast það 

skattsvik þegar aðili gefur af ásetningi eða stórkostlegu hirðuleysi rangar eða villandi upplýsingar sem ætlaðar 

eru til að nota við skattaákvarðanir. Það sama mun eiga við ef aðili vanrækir að gefa upplýsingar sem kunna að 

hafa þýðingu við skattákvarðanir. Ef að skattstjóri eða ríkisskattstjóri hafi rökstuddan grun um að skattsvik eða 

refsiverð brot á lögum um bókhald og ársreikninga hafi verið framin skal hann tilkynna um það til 

skattrannsóknarstjóra ríkisins.67 Hugtakið skattsvik er samt yfirleitt ekki notað í íslenskri löggjöf. Til að mynda 

er ekki hægt að finna það hugtak í almennum hegningarlögum. Hugtakið skattsvik er nú að finna í  ákvæði 96. 

Í kafla 1. er armslengdarreglan útlistuð nánar og kemur þar fram hvernig skuli beita og túlka 

armslengdarregluna. Og þá þær aðferðir um hvernig eigi að finna út hið raunverulega milliverð. 

Leiðbeiningarreglur þessar eru í sífelldri endurskoðun og er aukið við þær eftir því hvaða 

breytingar eiga sér stað hverju sinni. Þó er að finna í leiðbeiningarreglum þessum 

grundvallarsjónarmið sem hafa verið alþjóðlega viðurkennd, þar sem að flest aðildarríkin 

styðjast við þær.68 

Milliverð er það verð, eins og komið hefur fram, sem aðili notar í viðskiptum við tengda aðila, 

hvort sem um er að ræða sölu á efnislegum eða óefnislegum eignum eða veitta þjónustu.69 

Samningsfrelsi er því  almenna reglan sem notast er við í skattarétti og einkarétti. Er því frelsi 

þó settar ákveðnar skorður samkvæmt lögum. Þegar um viðskipti milli tengdra eða skyldra aðila 

er að ræða, eða á annan hátt háðra aðila,  getur tilhneigingin orðið sú að aðilarnir ákveði verð 

sín á milli á öðrum grundvelli en markaðsforsendum og getur skattalegt hagæði þeirra haft þar 

mikla þýðingu.70  Mögulegt er að hinir umræddu tengdu aðilar hafi það frekar að leiðarljósi að 

hámarka hagnað samstæðunnar frekar en því hvernig hagnaðurinn skiptist á milli einstakra 

fyrirtækja innan hennar.71  

Hin tengdu fyrirtæki geta með því að hagræða verðlagningu viðskiptanna, stjórnað því hvar 

hagnaður eða tap myndast. Vitaskuld er þeim mestur akkur í því að hagnaðurinn myndist í þeirri 

skattalögsögu sem er með lægstu skattana.72 Þess vegna hefur það talist nauðsynlegt að búa til 

reglur sem hægt er að styðjast við til að fyrirbyggja óeðlilega milliverðlagningu. Ljóst er að 

verðákvörðun í viðskiptum fyrirtækja sem staðsett eru hvert í sínu ríki hefur bein áhrif á þann 

skattstofn sem ríkin fá til skattlagningar. Reglur um milliverðlagningu hafa því mest gildi í 

viðskiptum fjölþjóðafyrirtækja yfir landamæri.73 

Þess verður þó að geta að önnur lögmæt sjónarmið en skattahagræði geta legið að baki 

ákvörðunar um milliverð. Viðskiptalegar ástæður eins og frammistöðumat stjórnenda hluta 

samstæðunnar, stjórnun birgðahalds, innrás á nýja markaði, tollar, gengisáhætta og fleira eru 

dæmi um slíkt. Að auki verður að telja að stjórnendur einstakra fyrirtækja innan samstæðunnar 

                                                           
gr. tekjuskattslaganna. Skattsvik taka til allra refsiverðra brota gegn skattalögum, eins og talið var upp hér að 

ofan. 
68 http://www.keepeek.com/Digital-Asset-Management/oecd/taxation/oecd-transfer-pricing-guidelines-for-

multinational-enterprises-and-tax-administrations-2010_tpg-2010-en#page34 
69 Ágúst Karl Guðmundsson.(2006). bls.9 
70 Garðar Valdimarsson: Milliverðlagning,  bls.76 
71 Ágúst karl guðmundsson.(2006).bls. 9 
72 Samkv. oecd 
73 Áfangaskýrsla fjármálaráðuneytisins. 

hafi stundum þann metnað að skila sem mestum hagnaði fyrir sitt fyrirtæki án þess endilega að 

hugsa um heildarhagnað samstæðunnar. Engu að síður er milliverðlagning oft þáttur í 

alþjóðlegri skattasniðgöngu.74 

9.1 Hvað felst í Armslengdarreglunni 

Eins og áður sagði þá byggja milliverðlagsreglur yfirleitt á armslendarsjónarmiðum. Kjarni 

armslengdarreglunnar felur það í sér að leggja má mat á viðskipti tengdra aðila með því að 

skoða hvernig sambærilegum viðskiptum væri hagað á milli ótengdra aðila við sömu eða 

sambærilegar aðstæður. Þegar aðilar eru ekki tengdir eða háðir hvor öðrum á nokkurn hátt er í 

enskum rétti talað um að þeir standi „arms length“ hvor frá öðrum. Þannig er armslengdarheitið 

fengið. Ef aðilar eru aftur á móti á einhvern hátt hagsmunalega tengdir saman teljast þeir ekki 

vera í þeirri fjarlægð hvor frá örðum að telja verði tryggt að viðskipti þeirra séu í samræmi við 

það sem almennt tíðkist í sambærilegum viðskiptum óháðara aðila við sömu eða sambærilegar 

aðstæður.75 

Viðskipti teljast vera sambærileg ef allir þættir þeirra sem máli skipta eru eins, eða ef unnt er 

að leiðrétta með einhverri nákvæmni einhvern þeirra þátta viðskiptanna sem eru frábrugðnir. 

Reglan er því grundvölluð á samanburði við þau viðskiptakjör sem eðlileg þykja á frjálsum 

markaði. Armslengdarreglan í skattarétti felur í sér að byggt er skattaréttarlega gildum 

ráðstöfunum en felur venjulega í sér heimild til að víkja skilmálum til hliðar í skattalegu tilliti, 

ef ósamræmi er á milli uppgefinna skilmála tengdra aðila og þeirra markaðsskilmála sem stuðst 

er við mat á því hvernig skilmálarnir myndu vera milli tveggja sjálfstæðra aðila.76  

Til þess að beita megi armslengdarreglunni þurfa eftirfarandi skilyrði almennt að vera til staðar 

svo að leiðréttingin sé heimil. Í fyrsta lagi þarf tilvist viðskipta á milli tengdra aðila, og í öðru 

lagi tilvist viðskipta sem ekki eru grundvölluð á markaðsforsendum og fullnægja þar af leiðandi 

ekki armslengdarsjónarmiðum. Nauðsynlegt er að seinna skilyrðið sé afleiðing þess fyrra. 

Reglan nær því til þeirra viðskipta sem gerð eru af aðilum sem ekki eru í armslendarfjarlægð 

hvor frá örðum, heldur eru viðskiptin milli fyrirtækja sem eru tengd eða háð hvort öðru í 

gegnum eignarhald, stjórnendur eða einhver önnur hagsmunatengsl.77 

Framkvæmd reglunnar má í stuttu máli lýsa á þennan veg: í fyrstu þarf að finna viðskipti 

ótengdra og sjálfstæðra aðila sem framkvæmd eru við sambærileg skilyrði og eru með svipuð 

                                                           
74 Ágúst Karl Guðmundsson.(2006).bls. 44-45 
75 Garðar Valdimarsson :  Milliverðlagning,  bls 87 
76 Ágúst Karl Guðmundsson.(2006). bls 11 
77 Ágúst Karl Guðmundsson.(2006). bls. 98 

einkenni og viðskipti hinna tengdu aðila. Þetta skref er kallað sambærileikagreining og í því 

flest greining og samanburður á tengdu viðskiptunum við þau frjálsu. Að þessu loknu fer fram 

leiðrétting á tengdu færslunni eða hún látin standa óleiðrétt. Armslengdarverðið er síðan 

ákvarðað og með þeirri millifærsluaðgerð sem best þykir eiga við í hverju tilviki fyrir sig. 

armslengdarreglan í skattarétti felur í sér að byggt er á skattaréttarlega gildum ráðstöfunum, það 

er ekki er litið framhjá ráðstöfunum. Hún felur venjulega í sér heimild til að víkja skilmálum til 

hliðar í skatalegu tilliti ef ósamræmi er á milli uppgefinna skilmála tengdra aðila og þeirra 

markaðsskilmála sem stuðst er við mat á því hvernig skilmálar myndu vera milli ótengdra 

aðila.78  Með þessu er verið að að veit skattyfirvöldum heimild til að framkvæma leiðréttingu á 

skilmálum viðskiptanna. Ákvæði um að við ákvörðun skattstofns skuli kjör í viðskiptum taka 

mið af armslengdarsjónarmiðum er víða að finna í skattalöggjöf ríkja um allan heim.79 Á Íslandi 

koma þessi sjónarmið fram í 57. gr. tekjuskattslagana. Armslengdar viðmiðin eru sett fram í 9. 

gr. samningsfyrirmyndar OECD og eru svo þróuð og útfærð nánar í leiðbeiningum OECD um 

milliverðlagningu. Það er nokkuð augljóst að innihald armslengdarreglunnar er alls ekki það 

sama í hinum mismunandi löndum. Þar að auki gefur reglan frekar rúmt svigrúm til túlkunar. 

Það þykir því rík þörf fyrir alheimssamræmingu á þessu sviðið.80  

Frægasta dæmi okkar Íslendinga sem snýr að milliverlagningu er án efa „Hækkun í hafi“ málið. 

Hækkun í hafi varðaði álverið í Straumsvík, var það svo að forstjórar Alusuisse svissnesks 

álframleiðanda og Íslensk yfirvöld sömdu um kaup á raforku  vegna álversins í Straumsvík sem 

þá var í eigu þessara aðila. Var þetta árið 1964-1965 þegar samningarnir urðu til, kom fram í 

samningi þessum að verðið á raforku yrði 3 mills á kílóvattstund, raforkuverðseiningin 1 mills 

er 1/1000 úr dollar, og var ekki tekið á um hækkanir s.s. verðtryggingu í þessum samningi. 

Samningur þessi var upphaflega gerður til 45 ára, en árið 1975 kom til stækkunar á álverinu í 

straumsvík og náðist þá fram hækkun á raforkuverðinu en aðeins var hækkunin um 3,45 mills 

fyrir kílóvattstundina. Fram að þeim tíma höfðu íslenskir þegnar og skattgreiðendur þurft að 

borga hærra gjald fyrir raforkuverð þrátt fyrir að notkun þeirra hefði ekki aukist. Í kringum 

1980 voru þessir samningar opnaðir að nýju þar sem að íslendingar voru að sligast undan því 

að borga rafmagnsreikninga, og á sama tíma var Landsvirkjun að sligast undan því að borga 

með þessum samningi. Kom þá í ljós að svissnenska fyrirtækið hafði svindlað á íslendingum 

um áraskeið með því að bókfæra mismun á útflutningsverði á súráli og rafskautum frá Ástralíu 

sem og innflutningsverði til Straumsvíkur. Á árunum 1974 til 1980 nam þessi munur nærri 50 

                                                           
78 Ágúst Karl Guðmundsson.(2006). bls. 11 
79 Ágúst Karl Guðmundsson.(2006). bls. 38 
80 9. gr. samningsfyrirmyndar OECD 

milljónum dollurum sem í dag eru um 5,7 milljarðar.81 En í máli þessu má sjá að almenningur 

er að gjalda vegna undanskota hjá fjölþjóðlegu fyrirtæki, það fjármagn sem skotið er undan þarf 

að greiðast einhversstaðar frá, og er það tekið frá almenningi í formi hækkunar gjalda. 

10.0 Milliverðlagsreglur og OECD  

Eins og fram hefur komið hefur OECD komið sér upp leiðbeiningum varðandi 

milliverðlagsreglur. Þar sem að mikið er stuðst við leiðbeiningar þessar í viðskiptum þá er þess 

vert að skoða þær nánar. Þessar leiðbeiningar voru fyrst gefnar út árið 1979, voru 

leiðbeiningarreglur þessar síðan endurbættar og endurútgefnar árið 199582, og síðast voru þær 

uppfærðar árið 2010 og þá er einnig horft til reynslu þjóða af innleiðingu 

milliverðlagningarreglna. Einnig er höfð til hliðsjónar „Transfer Pricing Legislation – A 

Suggested Approach“ útgefin í júní 2011. Er þar um að ræða tillögur til aðildarríkjanna um 

hvernig haga megi lagasetningu á þessu sviði. Leiðbeiningarnar eru ákveðinn vegvísir en 

aðildarríkin hafa mismunandi nálgun við útfærslu og innleiðingu.83 OECD hefur sett fram ýmsar 

aðferðir til að skera úr um það hvort skilmálar ákvarðaðir á milli tengdra aðila séu í samræmi 

við armslengdarregluna. Það er engin ein aðferð sem á við í öllum mögulegum tilvikum heldur 

þarf alltaf að velja þá aðferð sem uppfyllir skilyrðin um armslengd. Umræddum leiðbeiningum 

er bæði beint að fyrirtækjum og skattyfirvöldum einstakra ríkja. Þær hafa ekki formlegt eða 

bindandi gildi gagnvart aðildarríkjum OECD en hins vegar hafa ríki undanfarin ár almennt farið 

þá leið að vísa til leiðbeiningarreglnanna í löggjöf sinni. Í norsku skattalögunum er skýr 

tilvitnun í leiðbeiningarreglur OECD og því má telja að þær séu gildandi réttur í Noregi. Sama 

má í raun segja um Danmörku þar sem leiðbeiningarreglurnar fengu ítarlega umfjöllun í 

athugasemdum með lögum nr. 131/1998, um upplýsingaskyldu og skjalfestingu í tengslum við 

milliverðlagningu. Þá eru milliverðlagsreglur margra ríkja í samræmi við OECD 

leiðbeiningarnar, t.d. frönsku og bresku milliverðlagsreglurnar enda byggja flest vestræn ríki 

reglur sínar um milliverðlagningu að mestu leyti á leiðbeiningum OECD.84 

Í gegnum tíðina hefur OECD verið leiðandi í mótun alþjóðlegra reglna um milliverðlagningu 

með áherslur á að milliverðlagsreglur nái fram hinum tvíþætta markmiði sínu að skipta 

skatttekjum á milli ríkja í því skyni að koma í veg fyrir tvísköttun. Þykir nauðsynlegt að slíkum 

                                                           
81 http://www.althingi.is/altext/127/O3/r22120804.sgml 
82 Ágúst Karl Guðmundsson.(2006). Bls. 10 
83Áfangaskýrsla fjármálaráðuneytisins.  
84 Áfangaskýrsla Fjármálaráðuneytisins 

reglum sé beitt með samræmdum hætti í aðildarríkjum OECD og hefur starfsemi stofunarinnar 

á þessum vettvangi verið mikilvægur. Einu viðmiðunargögnin sem hafa verið stuðst við á 

Íslandi þegar milliverðlagsreglur eru annars vegar hafa einmitt verið að finna í 

samningsfyrirmynd OECD. Hér á landi hafa hingað til ekki verið lögfestar neinar almennar 

reglur varðandi milliverðlagningu og hafa því einu viðmiðunargögnin verið að finna í 

samningsfyrirmynd OECD. Megin tilgangur samningsfyrirmyndarinnar hefur einmitt verið að 

skýra og einfalda skattalega stöðu skattgreiðenda. Ísland er aðili að OECD og hafa þeir 

tvísköttunarsamningar sem landið hefur gert, allir verið byggðir á samningsfyrirmynd OECD.  

Markmið og hlutverk Efnahags- og framfarastofnunarinnar eða OECD85, er að kynna stefnumál 

sem munu bæta efnahagslega og félagslega velferð fólks um allan heim. OECD er  vettvangur 

þar sem stjórnvöld aðildarríkjannna geta unnið saman, deilt reynslu og leitað lausna á 

sameiginlegum vandamálum. OECD vinnur með ríkisstjórnum að því markmiði tað skilgreina 

hvað felst í,efnahagslegum, félagslegum og umhverfis breytingum sem sífellt eiga sér stað. 

OECD mælir framleiðni og alþjóðlegt flæði í viðskiptum og fjárfestingum. OECD greinir og 

ber saman gögn til að spá fyrir um framtíðarhorfur ríkjanna.  

OECD notar auð sinn af upplýsingum um margvísleg málefni til að aðstoða ríkisstjórnir 

aðildarríkjanna að hlúa að velmegun og berjast gegn fátækt með auknum hagvexti og 

fjármálastöðugleika. OECD tryggir einnig að tekið sé tillit til afleiðinga sem þróun efnahags og 

félagsleg þróun hefur á umhverfi. Vinna OECD byggir á áframhaldandi vöktun atburða í 

aðildarríkjunum sem og utan þeirra. Felur það í sér reglulegar áætlanagerðir efnahagsþróunar 

til skamms eða meðallangs tíma. OECD skrifstofan safnar og greinir gögn, eftir því sem nefndir 

fjalla um stefnur þessara upplýsinga. Ráðið tekur þá ákvarðanir, og er það þá í höndum 

stjórnvalds hvers aðildarríkis að innleiða tilmælin.86 ´ 

Í raun er hægt að segja í sem stystu máli að Efnahags- og framfarastofnunin OECD hafi það 

markmið að efla hagvöxt í heiminum og að bæta lífsgæði og félagslega velferð. Það gerir OECD 

með því að hafa áhrif á stefnumörkun stjórnvalda. Efnahags- og framfarastofnunin OECD er 

talin vera í forystu í baráttunni gegn skattaparadísum, þá vinnur stofnunin einnig í fjárfestinga- 

og gjaldeyrismálum, sem og þróar reglur um þróunaraðstoð.87 

                                                           
85 OECD heitir á frummáli Organisation for Economic Cooperation and Development.  
86 Sbr.http://www.oecd.org/about/whatwedoandhow/ 
87 Sbr. http://www.fjarmalaraduneyti.is/frettir/2013/09/20/nr/17210 

http://www.oecd.org/about/whatwedoandhow/
http://www.fjarmalaraduneyti.is/frettir/2013/09/20/nr/17210

Saga OECD á sér rætur að rekja allt til 1948 og var upphaflegt markmið stofnunarinnar að 

stuðla að endurreisn Evrópu, með því að nota samræmdar aðgerðir milli aðildarríkja þá sér í 

lagi á sviði efnahagsmála. Upphaflega voru aðildarríki OECD átján talsins en í dag eru þau 

þrjátíu og fjögur, og enn bætist við, þess má geta að Rússland er einmitt í samningarviðræðum 

við OECD þessa dagana um aðild. Þó eru ekki allir á þeirri skoðun að endalsaust sé hægt að 

stækka OECD, heldur beri að fara varlega í þær sakir, er það vegna þeirrar áhættu sem OECD 

gæti staðið frammi fyrir varðandi starfsemi stofunarinnar. Náin samvinna er á milli OECD og 

ESB.88 

11.0 Samningsfyrirmynd OECD varðandi gerð tvísköttunarsamninga 

Lagaleg tvísköttun er í raun álagning sambærilegra skatta á sama skattstofn gagnvart sama 

skattgreiðanda og vegna sama tímabils.89 Meginmarkmiðið er meðal annars að skipta 

skattlagningarréttinum milli samningsríkja, koma í veg fyrir mismunum, tryggja jafnrétti og 

öryggi skattaðila og einnig að koma í veg fyrir undanskot frá skattlagningu. 

Tvísköttunarsamningar veita ívilnun frá gildandi skattalöggjöf og er skilyrði hér á Íslandi að 

ívilnunin byggi á því að greiða eigi skatt í hinu ríkinu af þeim tekjum sem ívilnunin tekur til.90 

Er þá byggt á því þegar um ræðir skiptingu skattlagningarréttar að rétturinn til skattlagningar er 

annað hvort veittur því ríki þar sem að skattaðili er heimilisfastur eða í því ríki þar sem teknanna 

er aflað eða þar sem hin skattskylda eign er staðsett, væri þá um að ræða upprunaríki teknanna. 

Varðandi álitaefni um skiptingu skattlagningaréttar á milli heimalands skattaðila og 

upprunalands tekna er mikilvægt að tryggja að skipting á skattlagningarréttinum leiði ekki til 

þess að viðkomandi tekjur verði alls ekki skattlagaðar, hvorki í heimalandi né upprunalandi. 

Getur slík staða myndast þegar ríkið sem hlotið hefur skattlagningarréttinn hefur ekki heimild 

til skattlagningar samkvæmt landslögum þess lands.91   

Engu að síður hefur reynt á túlkun tvísköttunarsamninga í framkvæmd. Í bindandi áliti frá 

ríkisskattstjóra nr. 7 frá 2007, sem birt var þann 19. september 2007 er tekið á 

tvísköttunarsamningum. Vextir málsins voru þeir að F Inc sem er kanadískt fyrirtæki með 

höfuðstöðvar í Kanada, á F Inc skattalegt heimilisfesti í Kanada og með dótturfélögum sínum 

alþjóðlegt fyrirtæki. Félagið F Inc stofnaði fjármögnunarfélag innan samstæðunnar á Íslandi, 

                                                           
88 SBr. oecd.org og Stefán Már Stefánsson. (2000). Bls. 35. 
89 Páll Sigurðsson.(2008). bls. 236 
90 Lögfræði Orðabókin. (2008). bls. 444 
91 Ragnheiður Snorradóttir, Stefán Már Stefánsson.(2011). Bls. 52 

fór þá peningastreymi fyrirtækisins í gegnu íslenska banka, var innborgað hlutafé íslenska 

félagsins upphæð 801.804.000 USD. Í kjölfarið stofnaði íslenska félagið útibú í Sviss og flutti 

meira og minna allt sitt eigið fé til svissneska félagsins. Útibú íslenska félagsins í Sviss notaði 

þá fjármuni sem fengnir voru frá íslensku aðalskrifstofunni til að fjármagna lán til 

framleiðslufyrirtækja innan F Inc samsteypunnar. Svissneska útibúið hafði einnig þá 

fjármálastarfsemi að annast umsýslu fjármuna og leigustarfsemi fyrir félög innan 

samsteypunnar. Hefur íslenska félagið haft einn starfsmann starfandi að fullu með viðhlítandi 

þekkingu og reynslu í útibúinu í sviss. Hefur starfstöðin þar fullbúna skrifstofu engu að síður 

er félagið með aðalskrifstofu hér á landi sem svissneska útibúið fellur undir. Íslenska félagið 

hefur eingöngu stundað sína fjármögnunarstarfsemi í gegnum svissneska útibúið, starfsemin á 

Íslandi er í meginatriðum fólgin í rekstri aðalskrifstofu og hefur stjórn þess félags haldið fundi 

á Íslandi og Sviss. Nú er málum þannig háttað fyrirhugað er af hálfu F Inc að stofna kanadískt 

hlutafélag eða einkahlutafélag sem verður dótturfélag F Inc, mun það félag verða stofnað í 

Kanada, vera þar með lögheimili, raunverulega framkvæmdarstjórn og skattlegt heimilisfesti. 

Nýja félagið mun hafa þann megin tilgang að kaupa og selja hlutabréf auk eignarhalds á lausafé. 

Var ætlunin að setja fram lágmarkshlutfé í nýja félagið. Ætlunin er þá einnig að flytja allan 

eignarhlut íslenska félagsins undir nýja Kanadíska hlutefélagið/einkahlutfélagið. Að því loknu 

var ætlunin að stofna og skrá útibú á Íslandi og ráða til sín einn starfsmann með þekkingu og 

reynslu til að reka fullbúna skrifstofu á Íslandi. Að því loknu var ætlunin að hið nýja Kanadíska 

félag myndi láta útibúinu á Íslandi í té eignarhlutdeild sína í F Inc á Íslandi. Áætlað var að flytja 

eigið fé nýja Kanadíska félagsins til íslenska útibúsins. Þaðan á átti fjármagnið, og 

hluafjárhækkun í íslenska félaginu að fara áfram til Sviss. Íslenska útibúi hins nýja Kanadíska 

félags er ætlað að feli í sér eignarhald og umsýlsa með eignarhlutum F Inc á Íslandi og þá einnig 

í öðrum félögum samsteypunnar, og er ætlað að tekjur íslenska útibúsins að mestu vera í 

arðgreiðslum frá F Inc á Íslandi. Niðurstaða ríkisskattstjóra í máli þessu var sú að hlutafélög 

ráða því sjálf hvort að þau skrái útibú sín erlendis með formlegum hætti í því landi sem útibúi 

er ætlað að vera stofnsett. Kjósi félag að reka starfsemi sína á fleiri en einni starfsstöð í sitthvoru 

ríkinu, þá er ætlunin að það hafi ekki áhrif á ótakmarkaða skattskyldu félagsins sem heild, en 

ef að hluti af starfseminni er rekin erlendis þá hefur það áhrif á ótakmarkaða skattskyldu fyrir 

útibúið sem rekið er í gestaríkinu. Þýðir það raunverulega að skattskylda þeirra tekna sem stafa 

beint af þeirri starfsemi. Tvísköttunarsamningar kveða á um að skattskylda útibús eða fastrar 

starfstöðvar erlends aðila á Íslandi ræðst af því hvort að raunveruleg starfsemi eigi sér stað hér 

á landi og þá varanleika starfseminnar. Í áliti ríkisskattstjóra kom fram að útibúið á Íslandi væri 

skattskylt hér á landi, enda væri ótvírætt um eiginlega atvinnustarfsemi að ræða. Einnig var 

niðurstaðan sú að útibúinu á Íslandi væri óheimilt að draga frá arðstekjum sínum frá F Inc á 

Íslandi, sem nemur fjárhæð mótekins arðs. Ríkisskattstjóri taldi þá einnig óheimilt að samskatta 

útibúið og F Inc á Íslandi, og að halda bæri eftir fjármagnstekjuskatti af arði sem greiddur væri 

frá F Inc á Íslandi til útibúsins.92  

12.0 Hvaða hlutverk hafa tvísköttunarsamningar? 

Markmið það sem stefnt er að með tvísköttunarsamningum er að koma í veg fyrir tvísköttun. 

Einnig er markmið með samningum þessum að koma í veg fyrir undanskot og sniðgöngu 

skattlagningar á tekjur og eignir. Það sem um er að ræða þegar talað er um tvísköttun er álagning 

sambærilegra skatta í tveimur eða fleiri ríkjum, og þá á sama skattaðila, sama skattstofn og á 

sama skatttímabili. Tvísköttunarsamningum er ekki ætlað að þjóna því hlutverki að vera 

sjálfstæð skattlagningarheimild, heldur eiga þeir eingöngu að þjóna þeim tilgangi að vera 

ívilnandi fyrir skattþegna. Samningar þessir öðlast gildi að þjóðarrétti þegar samningar hafa 

verið fullgiltir af báðum samningsríkjum, en koma þó oftast ekki til framkvæmda fyrr en í 

upphafi næsta almanaksár eftir að tvísköttunarsamningurinn hefur öðlast fullgildingu. 

Tvísköttunarsamningsfyrirmynd Íslands er að mestu leyti byggð á samningsfyrirmynd 

Efnahags- og framfarastofnunarinnar OECD. Samningsfyrirmynd OECD lýsir tveimur 

aðferðum sem velja má á milli til að koma í veg fyrir að tvísköttun eigi sér stað. Eru það hin 

svokallaða undanþáguaðferð og hin er frádráttaraðferðin. Í undanþáguaðferðinni felst að þær 

tekjur sem upprunnar eru í öðru samningsríki eru undanþegnar skattlagningu í hinu 

samningsríkinu. Hins vegar felst í frádráttaraðferðinni að fullur skattur er reiknaður á allar 

tekjur skattgreiðanda, og síðan er reiknaður skattur lækkaður um þá skattupphæð sem 

viðkomandi hefur greitt í hinu ríkinu. Samningsfyrirmynd Íslands styðst við 

frádráttaraðferðina.93 

Almennt er talið óæskilegt að skattleggja sama aðila tvisvar eða oftar. Er þá átt við að óæskilegt 

þyki að einstaklingur þurfi til dæmis tvisvar að greiða tekjuskatt af sömu tekjum í tveimur 

ríkjum. Þá er tvísköttun einnig talin hafa þann eiginleika að geta skekkt samkeppnisstöðu. Það 

er í raun ekkert sem aftrar því að tvísköttun með þessum hætti geti ekki átt sér stað innan sama 

                                                           
92 https://www.rsk.is/fagadilar/bindandi-alit/nr/652 
93 Sbr.http://www.fjarmalaraduneyti.is/verkefni/skattar_og_tollar/nr/1196 

http://www.fjarmalaraduneyti.is/verkefni/skattar_og_tollar/nr/1196

ríkis. Þó er almennt algengara að tvísköttun með þessum hætti eigi sér stað þegar um er að ræða 

aðgerðir tveggja eða fleiri ríkja. Við slíkar aðstæður myndi slík tvísköttun teljast alþjóðleg.94 

Skattlagningarréttur ríkja og tvísköttun eru skyld efni í alþjóðlegum skattarétti.95 

Síðustu ár hefur dregið úr vægi tvísköttunarsamninga. Er það vegna flótta fjármagns frá 

háskattalöndum til lágskattaríkja. Þar af leiðandi hafa mörg ríki viljað endurmeta stöðuna.  

Markmið þessarar endurskoðunar hefur haft það að leiðarljósi að vernda skattstofnana, frekar 

en að leggja áherslur á mildunaráhrif tvískattlagningar. Hafa fræðimenn í þessum efnum þá 

varpað fram þeirri spurningu hvort að virkileg þörf  sé á öllum þeim tvísköttunarsamningum 

sem í gildi eru. Ef til vill væri æskilegra að leysa vanda þennan með því að lögfesta OECD 

fyrirmyndina, því ef áfram heldur eins og fram horfir þá verða tvísköttunarsamningar milli 

landa orðnir fleiri en sextán þúsund.96 

12.1 Túlkun tvísköttunarsamninga 

Í því skyni að tvísköttunarsamningar geti virkað með eðlilegum hætti, og einnig til að þeir valdi 

ekki röskun á samkeppnismörkuðum, þá þykir nauðsynlegt að efni þeirra sé sambærilegt og að 

túlkun þeirra sé einnig sambærileg, og þá ekki aðeins milli þeirra aðildarríkja sem samninginn 

gera, heldur milli allra ríkja sem framkvæma gerð tvísköttunarsamninga. Í þessu sambandi er 

ekki höfuð atriði hvort ríki innleiði tvísköttunarsamninginn í landslög. Eða þá hvort að þeir 

verði sjálfkrafa hluti af landslögum, eða hvort þeim er beitt við túlkun á gildandi rétti eins og 

gert er á Íslandi.97 

12.2 Lagaleg staða tvísköttunarsamninga 

Lönd sem aðhyllast tvíeðliskenningunni þurfa að breyta þjóðarréttarsamningum sem gerðir hafa 

verið milli landa og innleiða ákvæði þeirra að landslögum, er það gert í þeim tilgangi að 

samningarnir taki gildi og standi jafnfætis öðrum réttarreglum landslaga. Ástæða mikilvægi 

þess að ákvæði þjóðaréttarsamninga séu innleidd í landslög er að samningar  þessir hafa að 

geyma ákvæði sem varða fyrirtæki sem og einstaklinga. Almenna reglan á íslandi er sú að 

nauðsyn er til löggjafar þegar innleiða á nýjar almennar réttarreglur sem mæla fyrir um háttsemi 

manna sem og leggja viðurlög við brotum þar á. Þegar litið er til þess þá er nokkuð ljóst að 

viðkomandi þjóðarréttarreglur öðlast ekki sjálfkrafa gildi jafnt við íslenskar lagareglur þrátt 

                                                           
94 Ragnheiður Snorradóttir, Stefán Már Stefánsson.(2011). Bls. 11. 
95 Ragnheiður Snorradóttir, Stefán Már Stefánsson.(2011). Bls. 24. 
96 Ásmundur G. Valdimarsson.( 2007). Bls. 123. 
97 Ragnheiður Snorradóttir, Stefán Már Stefánsson.(2011). Bls. 31. 

fyrir að vísað sé sérstaklega til þeirra. Samkvæmt fyrrgreindu að þá verður að taka viðkomandi 

þjóðarréttarsamninga inn í lög með einum eða öðrum hætti ef þeim er ætlað það hlutverk að 

hafa áhrif á réttindi og skyldur manna og lögaðila hér á landi.98 

Ágreiningur getur risið milli viðkomandi aðildarríkja varðandi túlkun tvísköttunarsamninga, og 

ekki er neinn alþjóðlegur úrskurðaraðili sem úrskurðar í slíkum deilumálum. Í þeim tilfellum 

sem ágreiningur er til staðar þá er hægt að setja slík ágreiningsmál undir alþjóðlegan gerðardóm. 

Eins má setja ágreininginn til alþjóðadómstólsins í Haag, en það verður aðeins gert þegar 

samþykki beggja aðila liggur fyrir.99 Evrópudómstóllinn úrskurðar ekki þegar ágreiningur rís 

varðandi hvort landið eigi skattlagningarrétt, né þá hvort að mistekist hafi að samræma 

tvísköttunarsamninginn að löggjöf aðildarríkjanna. Hefur Evrópudómstóllin ekki lögsögu 

samkvæmt ákvæðum sáttmálans um starfshætti Evrópusambandsins, að úrskurða í slíkum 

ágreiningi sem ekki varða túlkun á lögum sambandsins. Í ágreiningsmálum sem berast 

Evrópudómstólnum er nálgun dómstólsins sú að skoða ákvæði tvísköttunarsamningsins sem 

hluta af lagaramma sem við á í því máli sem um ræðir. Þrátt fyrir að raunverulega ætti að vera 

tekið tillit til samanlagðra áhrifa af tvísköttunarsamningi og landslaga við mat á því hvort að 

um sé að ræða takmörkun á frelsi sem veitt hefur verið með sáttmála um starfshætti 

Evrópusambandsins. Að öðru leyti væri ekki hægt að taka tillit til einkum efnahagslegs 

raunveruleika skattgreiðenda og þess hvata sem er fyrir hendi í tengslum við viðskipti yfir 

landamæri. Að sama skapi þá túlkar Evrópudómstóllinn ekki tvísköttunarsamninga né þær 

skyldur sem af honum hljótast.100 

Þeirri spurningu hvort að grundvallarfrelsi Evrópusambandslaganna leggi skyldur á aðildarríki 

til að gera aðgengilegan ávinning þann sem af tvísköttunarsamningi hlýst, sem samin hefur 

verið af einu aðildarríki, til íbúa annars aðildarríkis, hefur yfirleitt verið svarað neitandi af 

Framkvæmdarstjórn Evrópusambandsins. Framkvæmdarstjórnin heldur því fram að almenn lög 

veiti ekki sjálfkrafa heimild til að halda eftir hlutfalli af staðgreiðslu skattgreiðenda annars 

aðildarríkis, samkvæmt tvíhliða samningum sem mest er stuðst við, sem falli ekki undir þann 

samning sem um ræðir. Samkvæmt þessu, þá eru skattgreiðendur aðildarríkjanna takmarkaðir 

við kröfur tvísköttunarsamninga sem gerðir eru í því aðildarríki þar sem þeir eru heimilisfastir. 

Þrátt fyrir að þeir geti gengið inn í samninginn óbeint með stofnun fyrirtækis í  öðrum 

aðildarríkjum, þá hafa þeir ekki rétt til beitingar á fleiri tvísköttunarsamningum sem gerðir eru 

                                                           
98 Ragnheiður Snorradóttir, Stefán Már Stefánsson.(2011). Bls. 17-19 
99 Ragnheiður Snorradóttir, Stefán Már Stefánsson.(2011). Bls. 33. 
100 Jonathan Schwarz. (2013). Bls. 51-52 

af aðildarríkjunum beint. Þó er undantekning á þessari reglu og varðar hún það þegar erlendur 

aðili með fasta atvinnustöð í aðildarríki er álitinn vera í aðstöðu jafnt við heimilisfasta aðila í 

því aðildarríki sem um ræðir. Sá ávinningur eða ívilnun sem í tvísköttunarsamning felst er engu 

að síður ekki ótakmarkaður. Á þetta við þegar ríkisborgarinn eða aðili með heimilisfesti í 

aðildarríki nýtir grundvallarfrelsi, eins og staðfesturétt, og er tengslum við þær heimildir settur 

í sömu stöðu og íbúi eða ríkisborgari í því samningsríki sem um ræðir.101  

12.3 Meginatriði um skattlagningarrétt og tvísköttun.  

Þegar um er að ræða skattlagningarrétt og tvísköttun ríkja þá ber að taka tillit til þess að þessir 

tveir þættir þykja vinna saman í alþjóðlegum skattarétti. Þjóðarréttarsamningar gera ráð fyrir 

því að ríki geti aðeins skattlagt tekjustofna ef stofninn er í beinum tengslum við yfirráðasvæði 

þess lands sem um ræðir, og er löggjöf ríkja miðuð út frá þessum þætti.102  

12.4 Tvísköttunarsamningar sem taka til þriðja ríkis  

Þegar um er að ræða samning a milli aðildarríkis og annars lands utan Evrópusambandsins, þá 

er staðan aðeins flóknari. Sáttmáli Evrópusambandsins sá til þess að réttindi og skyldur sem 

stofnað var til  með samningum milli aðildarríkja og þriðju landa yrði lokið fyrir gildistöku 

Sáttmála Evrópusambandsins, og hafa þau því ekki áhrif á ákvæði þess sáttmála. Heldur 

Evrópudómstóllinn því fram að ákvæði samningsins séu takmörkuð við að tryggja réttindi 

þriðju ríkja sem stafa af áður gerðum samningum. Er einungis um að ræða nokkur tilfelli um 

slíka samninga við lönd sem ekki eru aðilar að Evrópusambandinu. Þrátt fyrir að 

milliríkjasamningar séu með ákvæði sem stuðla að mismunun, sem viðkoma þriðja ríki, er ekki 

líklegt að gerð verði athugasemd við það.  Ákvæði í sáttmála Evrópusambandsins skylda ekki 

aðildarríkin til að gera allar viðeigandi ráðstafanir til að ráða bót á ósamræmi í lögum 

Evrópusambandsins. Þá leggja ákveðin ákvæði meiri skyldur á aðildarríkin en áður var, að svo 

miklu leyti sem nauðsyn krefur, til að ganga til viðræðna í því skyni að afnema tvísköttun sem 

myndast hefur í viðskiptum í sáttmálaum innan aðildarríkja. Tvísköttunarsamningar sem tóku 

gildi eftir myndun sáttmála Evrópusambandsins munu ekki njóta verndunar ákvæðis 

sáttmálans, því þótt takmörkunarákvæðin séu eingöngu ætluð í þágu ríkis utan vébanda 

Evrópusambandsins, þá verða þau að flokkast undir að verða sannreynd á sama hátt og 

samningar milli aðildarríkjanna.103  

                                                           
101 Jonathan Schwarz. (2013). Bls. 55-57 
102 Ragnheiður Snorradóttir, Stefán Már Stefánsson.(2011). Bls. 24. 
103 Jonathan Schwarz. (2013). Bls. 81 

12.5 Tvísköttunarsamningar og tilskipun Evrópusambandsins varðandi skatta. 

Þar sem náin tengsl eru á milli skattlagningar og fullveldis, þá krefst sáttmálinn um starfshætti 

Evrópusambandsins einróma samþykki allra aðildarríkja fyrir ákvæðum er varða skatt sem er 

settur, breytt eða felldur úr gildi. Er það mikilvæg undantekning við meginregluna um að meiri 

hluta atkvæða sé krafist. Af þessu leiðir að framfarir á svið samhæfingar fyrirtækjaskatta hefur 

verið afar hægar. Hinar þrjár beinu skattaaðgerðir sem samþykktar voru árið 1991 höfðu verið 

í tillögum í 20 ár, áður en þær tillögur urðu að lögum. Seinni aðgerðir tengdar ráðstöfun beinna 

skatta voru samþykktar árið 2003. Þriðju aðgerðir tilskipana miða að því að tryggja að 

skattafylgni á innri markaði hafi þróast. Aðgerðir þessar styðjast við ákvæði í lagaheimild í 

sáttmála Evrópusambandsins, sem veitir víðtæka heimild fyrir samræmingu laga sem hafa bein 

áhrif á stofnun og starfsemi hins sameiginlega markaðar. Ljóst þykir að vegna þess 

grundvallarfrelsis sem fengið er með heimild í lögum Evrópusambandsins, þrátt fyrir skort á 

samræmdum ráðstöfunum, er aðildarríkjum frjálst að skattleggja í samræmi við landslög þeirra.  

Þær ráðstafanir sem Evrópusambandið hefur til löggjafar eru : Reglugerðir. Eru það samræmdar 

reglur og samkvæmt skilgreiningu bindanþdi í heild sinni og gilda án þess að þurfa að vera 

samþykktar og innleiddar í löggjöf aðildarríkjanna. Þær veita einstaklingum ákveðin réttindi 

sem dómstólum aðildarríkjanna ber að vernda. Tilskipanir. Þeim er beint til aðildarríkjanna og 

eru þær bindandi. Aðildarríkjunum er gert að komast að niðurstöðu sem lýst er í tilskipun með 

innleiðingu laga í aðildarríkjum. Í vissum tilvikum geta tilskipanirnar haft bein áhrif. Eru það 

tilvik ef landslögin eru ófullnægjandi eða ef að tilskipanirnar hafi ekki verið innleiddar í lög. 

Ákvarðanir. Eru þetta aðgerðir sem taka til einstakra atvika. Aðildarríki eða einstaklingar geta 

verið krafðir um að framkvæma eða forðast tiltekna aðgerð. Á þetta sjaldan við um 

skattlagningu. Valkostir. Þeir eru settir inn af einni af stofnunum Evrópusambandsins og 

krefjast ekki lagalegra ráðstafana. Þetta heimilar stofnunum Evrópusambandsins að tjá skoðun 

sína á tilteknum atburðum er verða í  aðildarríkjunum.104   

Í þessu samhengi er vert að skoða dóm Evrópudómstólsins i málinu Compaigne de Saint-

Gobain, Zweigniederlassung Deutschland gegn Finanzamt Aachen-Innenstadt, sem kveðinn 

var upp þann 21. september 1999. 

Þessi dómur er merkilegur að því leiti til að hann tekur á beitingu tvísköttunarsamninga milli 

aðlidarríkja evrópusambandsins. Í dómi þessum er komið inn á samspil 

innanlandsskattalöggjafar aðildarríkjanna við efnisreglur Evrópusambandsins (rómar-

                                                           
104 Jonathan Schwarz. (2013). Bls. 331-332 

samningsins), og þá við reglur alþjóðaskattaréttar. Í þessum dómi var tekið á því að við beitingu  

tvísköttunarsamninga aðildarríkja Evrópusambandsins þá beri að túlka tvísköttunarsamninga út 

frá efnisreglum rómarsamningsins, og þá til að fá nánar úr því skorið hvernig skattlagningu 

fastrar starfsstöðvar skuli háttað. Málavextir þessa máls voru þeir að franska félagið Saint-

Gobain kom á fót fastri starfsstöð í þýskalandi og átti sú starfsstöð að sjá um viðskipti félagsins 

í þýskalandi. Auk þess átti þessi starfsstöð í Þýskalandi að eiga eingarhlut í tveimur þýskum 

dótturfélögum félagsins auk þess átti félagið einnig að eiga eignarhlut í dótturfélagi þess í 

Bandaríkjunum. Samkvæmt þágildandi þýskum skattalögum þá voru bæði þýsku dótturfélögin 

og hin fasta þýska starfsstöð skilgreind sem sjálfstæðir skattaðilar. Samkvæmt lögum þeim voru 

allar tekjur og allt tap þýsku dótturfélaganna flutt til föstustarfsstöðvar Saint-Gobain í 

þýskalandi. Árið 1988 var arði úthlutað frá dótturfélögum Saint-Gobain til beggja þýsku 

dótturfélaganna. Fór sá arður síðan áfram til föstu starfstöðvar Saint-Gobain í þýskalandi. 

Einnig var hlutabréfaeign föstu starfsöðvarinnar Saint-Gobain í þýskalandi í Bandaríska 

dótturfélaginu fært til starfstöðvarinnar í þýskalandi, var það gert í skattalegum tilgangi. 

Skattayfirvöld í þýskalandi neituðu í framhaldi að veita föstu starfstöð  Saint-Gobain í 

Þýskalandi frádrátt á fengnum arði frá bandaríska dótturfélaginu, ásamt arði frá tveimur öðrum 

dótturfélögum þess. Máli sínu til stuðnings færðu skattayfirvöld í þýsklandi fram þau rök að 

samkvæmt tvísköttunarsamningi sem í gildi voru milli Þýskalands, Bandaríkjanna og Sviss, þar 

sem að dótturfélögin voru Bandarísk og Svissnesk, þá tóku undanþágu ákvæði 

tvísköttunarsamningsins einungis til þess þegar félag bæri fulla og ótakmarkaða skattskyldu í 

Þýskalandi. Þar sem hin umrædda fasta starfstöð Saint-Gobain í Þýskalandi bæri einungis 

takmarkaða skattskyldu í Þýskalandi samkvæmt þarlendum og þágildandi skattalögum. Af þeim 

sökum væri ekki hægt að fallast á að þessar arðsúthlutanir féllu undir ívilnunar ákvæði 

tvísköttunarsamninga. Fasta starfstöð Saint-Gobain í þýskalandi fékk einnig neitun frá Þýskum 

skattyfirvöldum um beinan frádrátt af skatti sem greiddur hafði verið á móti þýskum skatti og 

að auki fengu þeir synjun um undanþágu frá fjármagnstekjuskatti af hlutfjáreing bandaríska 

dótturfélagsins. Niðurstaða Evrópudómstólsins var sú að þrátt fyrir að munur væri á skattskyldu 

fastra starfsstövða og þýskra félaga, samkvæmt þarlendum skattalögum, myndi það að líkindum 

leiða af sér að frekar yrðu starfrækt útibú í þýskalandi heldur en að stofna þar fasta starfsstöð. 

Þá sagði dómstóllinn að mismunun þessi leiddi til skerðingar með óeðlilegum hætti á valfrelsi 

félaga um stofnun á hentugu félagaformi til að starfrækja viðskipti með aðildarríkjum 

Evrópusambandsins. Dómstóllinn komst að þeirri niðurstöðu á grundvelli þess að með því að 

mismuna skattlagningu fastrar starfstöðva móðurfélga sem væru með heimilisfesti í öðru 

aðildarríkji Evrópusambansins og félaga stofnað í Þýskalandi þá væri verið að brjóta á  

Rómarsamningnum. Samkvæmt niðurstöðu Evrópudómstólsins í þessu máli þá hvílir sú skylda 

á aðildarríkjum Evrópusambandsins að tryggja föstum starfsstöðvum móðurfélaga, sem hafa 

heimilisfesti í öðru aðildarríki, sama skattlagningarrétt og innlend félög. Af þessu leiðir að 

aðildarríki Evrópusambandsins sambærilega skattlagningu þrátt fyrir ákvæði 

tvíksöttunarsamninga sem aðildarríkin hafa gert, gangi ekki eins langt.105 

13.0 Samspil þjóðarréttar og landsréttar 

Til að geta gert sér grein fyrir  af hverju aðgerðaráætlun OECD skiptir máli fyrir Ísland er þörf 

á því að skoða samspil landsréttar og þjóðarréttar. Þá höfum við einnig rætt í riti þessu um 

tvíeðli og eineðli sem og samvinnu okkar Íslendinga á alþjóðavettvangi og því verður að skoða 

hvernig þjóðarréttur og landsréttur vinni saman. 

Á Íslandi er í gildi tvíeðliskenning, sem í stuttu máli þýðir að landsréttur og þjóðarréttur teljast 

tvö aðskilin réttarkefi, og ef ágreiningur rís þá ber okkur að horfa til hvaða lög gildi að landsrétti. 

Engu að síður þá er ber okkur skylda til að fara eftir tilskipunum Evrópubandalagsins vegna 

aðildar okkar að Evrópska Efnahagssvæðinu og þá höfum við þá valkosti að túkla íslenks lög 

til samræmis við efni tilskipna Evrópubandalagsin eða að breyta okkar innlendu löggjöf til 

samræmis við tilskipanir Evrópubandalagsins í þeim tilgangi að landslögin stangist ekki á við 

Evrópska Efnahagsbandalagið. Áður en tilskipanir hafa verið innleiddar að lögum þá ber okkur 

raunverulega ekki skylda til að framfygljaþeim, þrátt fyrir að í framkvæmd höfum við oftar en 

ekki farið að þeim tilskipunum. Til dæmis má nefna að þegar byrjað var á vinnu við þessa 

ritgerð þá voru ekki neinar ákveðnar reglur hér á landi varðandi milliverðlagningu og CFC 

félög, en sem betur fer hefur verið bætt úr því. Engu að síður studdust íslendingar við 

samningsfyrirmynd OECD varðandi milliverðlagningu og CFC félög. Leiðbeiningar OECD 

hafa oft verið kallaðar „soft law“. Með hugtakinu „soft law“ er átt við leiðbeiningar, 

viðmiðunarreglur og siðarreglur á sviði laga. Með hugtakinu „soft law“ er  átt við reglur sem 

ekki eru bindandi í eðli sínu. Í þjóðarréttarlegum tengslum er með „soft law“ megin tilgangurinn 

að greina frá hugmyndum framkvæmdarstjórn Evrópusambansins um hver ætlun beitingu valds 

þeirra sé háttað og þá framkvæmd verkefna. Með hugtaki þessu er oftast átt við samninga sem 

ekki eru bindandi þó ætlunin sé í framkvæmd að þær leiðbeiningar sem um ræðir hverju sinni 

verði að endingu að lögum í aðildarríkjum.  

                                                           
105 http://eur-lex.europa.eu/LexUriServ/LexUriServ.do?uri=CELEX:61997CJ0307:DE:PDF  

Reglur þjóðarréttar og landsréttar gilda á mismunandi sviðum. Þar af leiðandi ætti að öllu jöfnu 

ekki að koma til árekstra á milli þessara tveggja réttarkerfa. Þó eru dæmi þess að þau verði að 

hafa samræmdar reglur ef að komast á hjá árekstrum. 106 

Þjóðaréttarsamningur er samningur sem gerður er milli tveggja eða fleiri ríkja innbyrðis eða á 

milli ríkja og alþjóðastofnana sem ætlað er að stofna réttindi og skyldur milli aðila. Taka 

þjóðaréttarsamningar einnig til samninga sem alþjóðastofnanir gera sín á milli. Óhætt er að 

segja að þjóðaréttarsamningar eru meðal mikilvægustu réttarheimilda þjóðaréttar. Eru þeir 

reistir á þeirri forsendu að landslög verði að vera í samræmi við þjóðaréttarsamninginn. Ef 

samræmi er ekki fyrir hendi þá er álitið sem svo að samningsríki fullnægi ekki þeirri 

skuldbindingu sem það tók á sig með gerð þjóðréttarsamningsins. Engu að síður er niðurstaðan 

oftar en ekki sú að að þessi tvö umrædd réttarkerfi, þjóðarréttur og landsréttur, hafi að geyma 

ósamrýmanlegar reglur. Þó er ekki alltaf hægt að framfylgja reglum þjóðarréttar með 

jafnvirkum hætti og reglum landsréttar í því ríki sem um ræðir hverju sinni. Reglur almenns 

þjóðaréttar gera ekki neinar sérstakar kröfur um að þær reglur skuli fá svokölluð bein réttaráhrif 

né þá að þeim sé beitt sem slíkum í réttarkerfi landslaga. Þá gerir þjóðarréttur ekki heldur þá 

kröfu að hann hafi forgang framyfir landslög samkvæmt reglum landsréttarins. Þá ber einnig að 

taka það fram að reglur þjóðaréttar gera engar sérstakar kröfur um hvernig fullnægja skuli 

þjóðaréttarsamningi að forminu til í landsrétti.107 

Tvær meginkenningar eru uppi um samband þjóðaréttar og landsréttar. Er það annars vegar 

kenningin um eineðli og hins vegar er það kenningin um tvíeðli. Meginmunur þessara tveggja 

kenninga snýst í meginatriðum um uppruna þjóðaréttarins, aðild að honum og efni hans.108 

Í kenningunni um tvíeðli er því haldið fram að þjóðaréttur og landsréttur séu tvö aðskilin 

réttarkerfi, sem gilda sitt á hvoru réttarsviðinu. Af því leiðir að þjóðaréttur gildir milli ríkja á 

meðan landsréttur gildir í ákveðnu tilteknu ríki. Af þessu er dregin sú ályktun að veita verði 

þjóðarétti lagagildi með sérstökum stjórnskipulegum aðgerðum áður en hann getur talist hafa 

öðlast gildi að landsrétti. Af því er varðar aðild er litið svo á að samkvæmt tvíeðliskenningunni, 

að ríki eða alþjóðastofnanir séu aðilar að þjóðarétti en einstaklingar og lögaðilar séu þá 

jafnframt aðilar að landsrétti.109 

                                                           
106 Stefán Már Stefánsson.(2000).bls.73 
107 Stefán Már Stefánsson.(2000).bls.74   

Almennt er talið í hefðbundnum fræðikenningum að Ísland framfylgi kenningunni um tvíeðli 

þjóðarréttar og landsréttar. Eins og fram hefur komið þýðir það að þjóðaréttur er sjálfstætt 

réttarkerfi sem lýtur að samskiptum milli ríkja og verður því ekki sjálfkrafa hluti af landsrétti 

heldur þurfi að taka reglur þjóðaréttar upp í landsrétti með öðrum hætti. Er það gert með því að 

festa ákvæði alþjóðlegra samninga í lög eða stjórnarskrá eða þá með því að breyta eftir atvikum 

ákvæðum laga til samræmis við efni samninganna. Tvíeðliskenningin felur í sér að einstaklingar 

geta í raun ekki byggt rétt sinn á þjóðaréttarsamningum fyrr en reglur þeirra hafa með 

einhverjum hætti verið innleiddar í íslensk lög, landslög. Engu að síður er almennt viðurkennd 

sú lögskýringarregla að lög skuli að jafnaði skýra til samræmis við ákvæði þjóðaréttarsamninga, 

að svo miklu leyti sem því verður við komið. En hinsvegar, séu ákvæði landréttar  andstæð 

ákvæðum þjóðaréttarsamninga, þá gilda ákvæði landsréttar.110 

13.1 Lagaáhrif þjóðaréttasamninga 

Hin svokölluð bein lagaáhrif er orðasamband sem er oft notað í þeirri merkingu að ákveðin texti 

þjóðaréttarsamnings sé bindandi að lögum viðkomandi aðildarríkis án þess þó að til sérstakrar 

aðstoðar löggjafans sé þörf. Með þessu er átt við að dómstólum og stjórnvöldum aðildarríkis sé 

skylt samkvæmt stjórnskipunarlögum sínum að hlíta ákvæðum þjóðaréttarsamnings, og má þá 

segja að ákvæði þjóðaréttarsamnings hafi bein lagaáhrif. Bein lagaáhrif eru auðveldari og 

auðskiljanlegri í þeim ríkjum þar sem eineðliskenningin er fyrir hendi, það er þar sem 

þjóðaréttur verður sjálfkrafa hluti af landsrétti. Í þeim ríkjum þar sem tvíeðliskenningin er fyrir 

hendi, eins og hér á landi, er aðeins litið svo á að ríkið sjálft sé bundið sem samningsaðili að 

samningnum, en ekki einstakir þættir ríkisvaldsins eins og til dæmis dómstólar þess ríkis. Í þeim 

löndum þar sem tvíeðliskenningin er við lýði breytist þetta þó ef  þjóðarréttarsamningurinn er 

lögfestur.111  

Alþjóðlegir samningar og þjóðaréttarsamningar hafa stóraukist síðastliðna áratugi, því miður er 

staða þeirra sem réttarheimild ekki að öllu leyti skýr á Íslandi. Ef stjórnarskráin, okkar æðsta 

réttarheimild, er skoðuð þá gerir forseti Íslands, samkvæmt 21. gr., samninga við önnur ríki. Þó 

ber einnig að skoða önnur ákvæði stjórnarskrárinnar, þá einkum 19. gr., þar sem fram kemur að 

í reynd er það utanríkisráðherra, eða eftir atvikum aðrir ráðherrar, sem gera slíka samninga. 

Nauðsynlegt er fyrir Alþingi að samþykkja þjóðaréttarsamninga, til að þeir öðlist gildi, eða 

teljist fullgildir. Í fullgildingu samningsins felst að íslenska ríkið er skuldbundið að þjóðarétti 

til að efna samninginn.112  

14.0 Hvað hafa norðurlöndin gert? 

Eins og fram hefur komið þá hefur OECD gefið út leiðbeiningarreglur fyrir fjölþjóðleg fyrirtæki 

og skattyfirvöld. Tekur þessi aðgerðaráætlun til þeirra leiðbeiningareglna sem og  rýrnunar og 

tilfæringa á skattstofnum. Er þessari aðgerðaráætlun bæði beint að fyrirtækjum og 

skattyfirvöldum einstakra ríkja, en hefur hún hvorki formlegt né bindandi gildi gagnvart 

aðildarríkjum OECD.  Hinsvegar hafa ríki undanfarin ár almennt farið þá leið að vísa til 

leiðbeiningarreglnanna OECD í löggjöf sinni. Ef litið er til norsku skattalaganna er skýr 

tilvitnun í leiðbeiningarreglur OECD og er því óhætt að áætla að þær jafngildi gildandi rétti í 

Noregi. Danmörk hefur einnig ákveðið að fara þessa leið, þar sem að leiðbeiningarreglurnar 

fengu ítarlega umfjöllun í athugsemdum með lögum þar, og í kjölfarið hlutu þær skjalfestingu 

í tengslum við milliverðlagningu. Í Svíþjóð er að finna milliverðlagsreglu í skattalögum þeirra. 

Þá er einnig þar að finna tilvísanir til leiðbeiningarreglna OECD í undirbúningi við lagasetningu 

sem og í dómaframkvæmd. Skilgreininguna sem er að finna í sænskum skattalögum svipar mjög 

mikið til 9. gr. samningsfyrirmyndar OECD.113 Íslendingar hafa ákveðið, eftir að hafa lagst í 

ítarlega skoðun á reglum Norðurlandanna, að vænlegast væri að líta til Noregs varðandi útfærslu 

á reglum þessum. Er það á þeim grundvelli að framkvæmdin í Noregi er skýr og fellur vel að 

íslensku lagaumhverfi.114 

Á árlegum fundi norrænna skattaembættismanna var farið yfir aðgerðaráætlun OECD varðandi 

rýrnun og tilflutning skattstofna, þar sem farið var yfir þá vinnu sem er að fara af stað innan 

OECD. Liggur fyrir að fjöldi starfshópa muni leggja til aðgerðaráætlunarinnar til að sporna við 

rýrnun og tilflutningi skattstofna. Þá hafa Svíar nú þegar tilkynnt þátttöku sína í flestum þessara 

vinnuhópa. Ríkisskattstjóraembætti Norðurlandanna mun ekki láta sitt eftir liggja á þessum 

grundvelli, og hefur embættið tilkynnt að þeir muni eiga samstarf á þessu sviði.115 Þá voru flest 

löndin sem fundinn sóttu sammála um að ríkara upplýsingaflæði væri þörf á milli landa. Sér í 

lagi á sviði upplýsingagjafar frá fjármálafyrirtækjum um inneignir og tekjur. Íslenskir fulltrúar 

á fundinum óskuðu eftir upplýsingum frá öðrum Norðurlöndum hvort að skilgreint væri í 

                                                           
112 Ingibjörg Þorsteinsdóttir.(2011). bls. 42. 
113 frumvarp 
114 Sbr.http://www.fjarmalaraduneyti.is/media/utgafa/Milliverdlagning052013.pdf 
115 Sbr.http://www.rsk.is/media/tiund/tiund_2013_10.is.pdf 

skattalögum þeirra hugtök eins og föst starfsstöð og réttmætur eigandi. Kom þá fram að 

úrskurðar- og dómaframkvæmd væri það sem réði túlkun þessara hugtaka, fremur en sérstakar 

lagalegar skilgreiningar. Við mat á því væri haft að leiðarljósi leiðbeiningar og 

tvísköttunarsamningar OECD.116 

Noregur varpaði fram þeirri spurningu hvort að ekki væri komin fram nægjanleg ástæða til að 

endursemja nýjan tvísköttunarsamning á milli Norðurlandanna. Bentu Norðmenn á að búið væri 

að gera tvo viðauka við tvísköttunarsamninginn, en breytingarnar hefðu ekki verið felldar inn í 

meginmálið og að Norðurlöndin ættu að endurnýja ákvæði samningsins með hliðsjón af 

breytingum þeim sem gerðar hafa verið á tvísköttunarsamningsfyrirmynd OECD. Voru 

Íslendingar sammála þessu á meðan önnur lönd töldu ekki brýna þörf á endurskoðun að þessu 

sinni þar sem að vinna aðgerðaráætlunar OECD varðandi rýrnun og tilflutning skattstofna yrði 

að öllum líkindum frekar tímafrek.117 

Óhætt er að segja að vinnan við aðgerðaráætlun OECD sé enn á frumstigi. Hafa því löndin í 

raun ekki enn tileinkað sér það sem í reglum þessum felst, enda kemur fram að þessi vinna sé í 

vinnslu. Enn er verið að kynna áætlunargerðina fyrir aðildarríkjum OECD, og eru aðildarríkin 

þar af leiðandi að leita leiða til að tileinka sér það sem að fram kemur í aðgerðaráætlun þessari, 

sem og að koma þeim inn í löggjöf sína. Áhugavert verður að fylgjast með framvindu þessara 

reglna þar sem að rík þörf er á því að fylgjast með alþjóðaviðskiptum fjölþjóða fyrirtækja og þá 

hvaða leiðir skattyfirvöld ríkjanna hafa til að meðhöndla þau. Þá er einnig óumdeilt að OECD 

hefur forystu í baráttum gegn skattaparadísum og vinnu í fjárfestinga og gjaldeyrismálum, og 

má því áætla að reglur þessar hafa verið vandlega þróaðar til að taka á þeim vanda sem við 

blasir með ört stækkandi hagkerfi og milliríkja viðskiptum. 

15.0 Innleiðing á Íslandi 

Frumvarp lagt fram á Alþingi 29. nóvember 2013. 

Í september 2012 ákvað Fjármálaráðherra að skipa starfshóp til að undirbúa upptöku 

milliverðlagningarreglna á Íslandi. Hingað til hafa engar ákveðnar lagareglur gilt hér á landi, 

heldur einungis almenn ákvæði um óvenjuleg skipti í fjármálum sem finna má í 57. gr. laga nr. 

90/2003 sem gilda um tekjuskatt. Þegar horft er til milliverðlagningar frá skattaréttarlegu 

sjónarmiði þá er almennt verið að taka á þeim vandamálum sem skapast geta við verðlagningu 

í viðskiptum milli tengdra aðila. Áður hafði verið reynt að skipa starfshóp til undirbúnings 

upptöku milliverðlagsreglna, nánar tiltekið í maí 2008, og var þeim starfshópi ætlað að koma 

með tillögur að íslenskum milliverðlagsreglum, en þó með leiðbeiningarreglur OECD um 

milliverðlagningu til hliðsjónar. OECD hefur lengi gefið út leiðbeiningar um milliverðlagningu, 

og miða þær reglur að því að samræma reglur milli landa til að koma í veg fyrir tvísköttun sem 

og skattasniðgöngu. Stöðugt er sú hætta fyrir hendi að skattasniðganga viðgangist þegar 

regluverkin eru mjög mismunandi milli landa. Leiðbeiningarelgur OECD um milliverðlag 

komu fyrst út árið 1979, en frá þeim tíma hafa reglur þessar verið í sífelldri þróun og þar af 

leiðandi hafa þær tekið miklum breytingum. Við vinnu sína horfir starfshópurinn til nýjustu 

leiðbeiningarreglna OECD sem eru frá árinu 2010, sem og reynslu annarra þjóða af innleiðingu 

milliverðlagsreglna. Horfa skal á leiðbeiningarreglurnar sem ákveðinn vegvísi en aðildarríkin 

hafa mismunandi nálgun við útfærslu á reglunum og innleiðingu.118  

Ákveðin réttaróvissa ríkir við núverandi aðstæður þar sem hérlendis eru ekki lögfestar sérstakar 

milliverðlagsreglur. Alþjóðleg viðskipti hafa vaxið hratt á síðustu árum og stór hluti þeirra 

viðskipta er á milli tengdra aðila, til dæmis móður- og dótturfélaga. Óljósar reglur um 

milliverðlagningu eru til þess fallnar að skapa óvissu og valda vandkvæðum við skipulagningu 

hjá fyrirtækjum. Slíkt gæti jafnvel leitt til þess að alþjóðleg fyrirtæki myndu síður fjárfesta hér 

á landi. Þá er vert að hafa í huga að það er ákveðin viðurkenning fyrir fyrirtæki að haga starfsemi 

sinni í samræmi við milliverðlagsreglur. Gera má ráð fyrir því að mörg stærri fyrirtæki hér á 

landi, sem eiga í alþjóðlegum viðskiptum, hafi þegar innleitt og starfi eftir alþjóðlega 

viðurkenndum milliverðlagsreglum. Sér í lagi þar sem að víða erlendis hefur verið lagt meiri 

áhersla á eftirlit með milliverðlagning. Er það vegna þess að síðustu ár hefur verið vakin athygli 

á því hversu mikilvægar milliverðlagsreglurnar eru, sér í lagi þar sem að samkeppni um 

skattstofna hefur aukist. Starfshópurinn telur að skortur á sérstökum milliverðlagsreglum hér á 

Íslandi hafi þær afleiðingar fyrir íslensk fyrirtæki að staða þeirra á alþjóðlegum markaði veikist 

verulega gagnvart skattyfirvöldum annarra ríkja. En það sama má segja um fyrirtæki sem eru 

erlend en starfa hér á landi.119 

Hér á landi gilda engar sértækar lagareglur um milliverðlagningu. Aðeins er um að ræða almenn 

ákvæði um óvenjuleg skipti í fjármálum í 57. gr. laga nr. 90/2003, um tekjuskatt. Með 

milliverðlagningu er í skattaréttarlegu tilliti almennt átt við þau vandamál sem geta skapast við 

verðlagningu í viðskiptum milli tengdra aðila. Í júní 2012 skilaði starfshópurinn skýrslu um 

reglur þunnrar eiginfjármögnunar. Meginniðurstaða þeirrar skýrslu var að ef ekki yrði lögfest 

sérstök regla er tæki á þunnri eiginfjármögnun þá yrði að taka armslengdarákvæði 1. mgr. 57. 

gr. laga nr. 90/2003 til gagngerrar endurskoðunar. Að mati starfshópsins er ástæða til að taka 

reglur um þunna eiginfjármögnun til skoðunar samhliða skoðun á reglum um 

milliverðlagningu. Á vegum OECD hafa um langt skeið verið gefnar út leiðbeiningar um 

milliverðlagningu. Leiðbeiningarnar miða að því að samræma regluverkin milli landa í því 

skyni að koma í veg fyrir tvísköttun og jafnframt skattasniðgöngu sem ávallt er hætt við að 

viðgangist ef reglur eru mjög mismunandi milli ríkja. Eins og fram hefur komið er við vinnu 

starfshópsins horft til nýjustu leiðbeiningarreglana frá 2010 og reynslu þjóða af innleiðingu 

milliverðlagningarreglna. Einnig er höfð til hliðsjónar „Transfer Pricing Legislation – A 

Suggested Approach“ útgefin í júní 2011. Er þar um að ræða tillögur til aðildarríkjanna um 

hvernig haga megi lagasetningu á þessu sviði. Leiðbeiningarnar eru ákveðinn vegvísir, en 

aðildarríkin hafa mismunandi nálgun við útfærslu og innleiðingu. Starfshópnum er ætlað að 

gera tillögur að íslenskum milliverðlagningarreglum með hliðsjón af reglum OECD og reynslu 

annarra ríkja. Þá skal starfshópurinn semja drög að frumvarpi fyrir haustið 2013 og skila 

lokaskýrslu sinni í október sama ár. Hefur verkáætlun verið miðuð við þá tímasetningu.120  

Starfshópurinn hefur lagt til ákveðnar tillögur, og snúa þær tillögur að því að sérstakt ákvæði 

verði sett í lög nr. 90/2003, um tekjuskatt, ásamt því að tengdir aðilar verði skilgreindir í ákvæði 

um milliverðlagningu. Þykir starfshópnum rétt að setja inn sérstök lagaákvæði í lög um 

tekjuskatt um milliverðlagningu, til viðbótar við það almenna ákvæði sem er að finna í  57. gr. 

tekjuskattslaga.121   

Eru tillögur starfshópsins eftirfarandi:  

Að sérstakt ákvæði um milliverðlagningu verði sett í lög nr. 90/2003. Þá er einnig í tillögunum 

að ákvæðið taki mið af og vísi til leiðbeiningarreglna OECD. Skilgreint verði í ákvæðinu hverjir 

teljist tengdir aðilar. Einnig að skjölun og upplýsingagjöf verði almenn regla. Þá kemur 

starfshópurinn einnig inn á að upplýsingagjöf verði tengd skattframtali. Í tillögunum er einnig 

tekið til þess að upplýsingagjöf og skjölun verði ekki gerð of íþyngjandi fyrir fyrirtæki. 

Starfshópurinn mælir einnig fyrir í tillögum sínum að ávinningur breytinganna verði mældur 

eins og unnt er. Að ákvæðið takmarkist ekki við viðskipti yfir landamæri. 122 

                                                           
120 Áfangaskýrsla fjármálaráðuneytisins 
121 Áfangaskýrsla fjármálaráðuneytisins 
122 Áfangaskýrsla fjármálaráðuneytisins 



 

- 50 - 

Þann 29. nóvember 2013 skilaði starfshópurinn inn frumvarpi til Alþingis. Er að finna í 11. 

grein þessa frumvarps þær breytingar sem ætlað er að gera varðandi milliverðlagsreglur. Er þar 

tekið fram að ákveðnar breytingar verði gerðar á 57. grein tekjuskattslaganna nr. 90/2003. 

Ákvæðið tekur til verðlagningar í viðskiptum milli tengdra aðila og byggir á 

armslengdarsjónarmiðum. Veitir ákvæðið þá heimild til að meta og eftir atvikum leiðrétta verð 

eða skilmála í skattaréttarlegu tilliti ef viðskipti milli tengdra aðila eru ekki sambærileg 

viðskiptum ótengdra aðila. Þá þarf lögaðili að geta sýnt fram á með fullnægjandi hætti að verð 

og skilmálar í viðskiptum milli tengdra aðila séu með öllu sambærileg viðskiptum milli 

ótengdra aðila, eða séu í samræmi við leiðbeiningarreglur OECD fyrir fjölþjóðleg fyrirtæki og 

skattyfirvöld. Annað sem fram kemur í frumvarpi þessu er það sem fram kom í tillögum 

starfshópsins varðandi breytingar á 57. gr. tekjuskattslaganna nr. 90/2003.123 Áætlað er að 

frumvarp þetta verði að lögum þann 1. janúar 2014. 

16.0 Niðurstöður 

Markmið ritgerðar þessarar er að greina frá hlutverki Base Eroison and Profit Shifting (BEPS), 

aðgerðaráætlun OECD varðandi rýrnun og tilflutning skattstofna, og þá hvaða áhrif 

aðgerðaráætlunin hefur fyrir Milliverðlagningu (Transfer Pricing). Er samantekt á því að finna 

í þessum kafla. 

Milliverðlagning er í raun verð sem háð og tengd fyrirtæki koma sér saman um, fyrir ákveðna 

vöru eða þjónustu. Er það þegar annað hvort móður og dótturfélag selja vöru og þjónustu sín á 

milli, eða tvö samlagsfélög sem heyra undir sama móðurfyrirtæki. Milliverðlagning sjálf er ekki 

ólögleg sem slík, heldur er misnotkun á milliverðlagingu sem skapar í raun vandamál. Það 

vandmál sem helst snýr að milliverðlagningu er þegar fjölþjóðleg fyrirtæki nýta sér þau tækifæri 

sem skapast til að flytja hagnað sinn á milli samlagsfélaga og þá milli landamæra til að koma 

hagnaði sínum og tekjum undan skattgreiðslum. Er það í daglegu tali nefnt skattflótti. Megin 

viðmið milliverðlagningar hefur hingað til verið hin svokallaða armslengdarregla, sem gegur í 

raun út á að verðið sem notað er í kaupum og sölu á milli tendra fyrirtækja eigi að vera það 

sama og ef um væri að ræða óháð fyrirtæki, og þá það verð sem tíðkast á almennum samkeppnis 

markaði. En þess í stað hafa fjölþjóðleg fyrirtæki nýtt sér það tómarúm sem skapast vegna 

skörunuar á skattalögum til að flytja eða úthluta hagnaði sínum til landa þar sem skatthlutfall 

er lágt eða ekkert. Viðskipti milli tengdra aðila hafa aukist gífurlega á síðustu árum og er 

                                                           
123 http://www.althingi.is/altext/143/s/0266.html 

http://www.althingi.is/altext/143/s/0266.html

milliverðlagningunni ætlað að finna rétt verð í þess háttar viðskiptum. Auk þess er ætlunin með 

milliverðlagningu að tryggja það að skattlagning hagnaðar eigi sér stað þar sem verðmætin 

verða í raun til. En því miður oftar en ekki er raunin sú að fjölþjóðleg fyrirtæki hafa í auknum 

mæli stundað skattflótta, með aðgerðum þeim sem hér í rigerð þessari hefur verið lýst. OECD 

hefur verulegar áhyggjur af þessari þróun og telur brýnt að bregðast við henni.  

Eins og fram hefur komið þá hefur OECD gefið út aðgerðaráætlun til að sporna við þeirri þróun 

sem á sér stað í viðskiptum milli tengdra aðila, sem og fjölþjóðlegum viðskiptum. Einna helstu 

aðgerðir áætlunar þessar er að koma í veg fyrir rýrnun og tilflutning hagnaðar milli landa í því 

skyni að koma hagnaðinum í skattaskjól. Þær aðgerðir sem OECD hefur lagt til er meðal annars 

að þróa skýrar og einsleitar reglur sem er ætlað að vera leiðandi í viðskiptum milli ríkja. Er það 

vegna þeirra annmarka sem getur leitt af mismunandi milliverðlagsreglna og þá í kjölfarið leitt 

til ágreinings varðandi skattstofn, jafnvel tvísköttunar. Markmið það sem OECD leitast við með 

nýjum reglum er að tryggja sanngjarna skattaskyldu hangaðar, þar sem verðmætasköpunin á sér 

stað. Þá er einnig markmið að auka fyrirsjáanleika fyrir fyrirtæki, öryggi og gagnsæi. Telur 

OECD að ekki sér unnt að takast á við þann vanda sem við blasir nema með tilkomu samræmdra 

aðgerða og samvinnu milli landa. Þá hefur OECD komið fram með þá tillögu að semja nýja 

tvísköttunarfyrirmynd, þar sem sú fyrirmynd sem fyrir er haldi ekki í við ört vaxandi 

samtengdan heim. Telur OECD einnig þörf á að samræma skattareglur bæði innan lands og þá 

milli landa þar sem reynslan hefur sýnt að töluverð skörun á sér stað á þeim reglum, sem gefur 

þá svigrúm til misnotkunar á þeim reglum sem fyrir eru. Telja þeir að þörfin fyrir einsleitt, 

aðgengilegt, og fyrirsjálanlegt skattkerfi gífurlegt í ljósi þeirrar aukningar sem átt hefur sér stað 

í fjölþjóðlegum viðskiptum. OECD leggur einnig til að gagnsæi og aðgengi að upplýsingum 

um tekjur, hagnað og gjöld fyrirækja verði aðgengilegri fyrir yfirvöld milli ríkja. Áhrifin sem 

af þessu kann að hljótast munu vera þau að einsleitar milliverðlagsreglur verða lögleiddar í sem 

flestum aðildarríkjum. Þá mun gagnsæi í viðskiptum aukast til muna þar sem reglur þessar 

munu koma til með að verða skilmerkilega skilgreindar. Einnig skiptir miklu máli fyrir fyrirtæki 

að með tilkomu aðgerðaráætlunar þessarar, og OECD hefur áréttað, að markmiðið er varðar 

milliverðlag sé að auka samræmi milli landa, fyrirsjáanleika reglnanna sem og staðfestu 

reglnanna, þannig að hægt sé að ganga út frá því að reglur hvers aðildarríkis samræmist 

regluverki annars aðildarríkis. 

Sá tímarammi sem OECD hefur gefið út eru 2 til 5 ár. Er með því átt við að það taki 2 til 5 ár 

fyrir aðgerðaráætlunina að ná fram þar frágreindum aðgerðum. Engu að síður hefur áætlun þessi 

strax náð mikilli umfjöllun í aðildarríkjum sínum og er núþegar að setja mark sitt á 

fjármálaheiminn inna aðildarríkja OECD, til dæmis hér á Íslandi þar sem út eru komnar  

verklagsreglur með CFC reglunum sem og furmvarp sem skjótt varð að lögum, er tekur til 

milliverðlagningar. En eins og greint hefur verið frá í ritgerð þessari þá hafa verið verulegir 

annmarkar á íslandi er varða þær reglur.  

Á Íslandi hafði ekki í alltof langan tíma verið neinar sértækar og afmarkaðar reglur né þá 

heimildir s.s. reglugerð sem viðkoma milliverðlasreglum. Í þeim tilfellum sem upp komu 

ágreiningsefni varðandi milliverðlagningu þá var einungis litið til 57. gr. tekjuskattslaganna. 

Oftar en ekki þá greindi fræðimnönnum á varðandi 57. gr. tekjuskattslaga hvot að eingöngu 

væri hægt að beita greininni þegar um væri að ræða skattsvik, en ekki þegar um 

milliverðlagsreglur eru annars vegar þar sem að ætlunin með þeim reglum er að að hægt sé að 

beita þeim sem ákveðinni leiðréttingu á raunveruleikanum en þá þurfa svik ekki að vera fyrir 

hendi. Á þetta í raun einnig við varðandi CFC félög, en þó var inleitt í landslög Íslands 

2009/2010, ákvæði sem tekur til CFC félaga, fram að því hafði verulega skort heimildir sem 

snéru að CFC félögum. Verklagsreglur komu þó ekki út varðandi CFC félög fyrr en í desember 

2013. Hvað milliverðlagningarreglurnar varðar þá hefur það verið talið landi okkar til trafala, 

að hafa engar ákveðnar reglur og þá lagareglur sem snýr að milliverðlagningu. En er ætlunin á 

að breyta því hér þar sem að nýútkomið furmvarp sem sett var fram á Alþingi okkar íslendinga 

þann 29. nóvember síðast liðinn, þar er að finna ákveðnar og skýrar reglur varðandi 

miliverðlagningu. Óhætt er með þessu að áætla að aðgerðaráætlun OECD sé núþegar farin að 

hafa áhirf hjá aðildarríkjum sínum, sem vinna strax að því að bæta þá annmarka sem fyrir finnast 

í landslögum þeirra. Íslenskir dómstólar hafi ekki í miklum mæli dæmt út frá grundvelli 

milliverðlagningar og má gefa sér að það sé að mestu leyti vegna þess að ekki hafa 

milliverðlagsreglur verið festar í landslög hér á landi þó að ætlun ríkis- og löggjafarvaldsins sé 

að bæta úr þeim annmörkum, og hefur það verið gert með lögum sem tóku gildi 1. janúar 2014. 

Þá hefur einnig á íslandi ekki verið dæmt út frá grundvelli CFC reglna enn sem komið er.  

Áhugavert verður að fylgjast með framvindu mála sem að þessu snúa. Er það í meginatriðum 

vegna þeirrar gríðarlegu þarfar sem er hér á landi sem og í heiminum öllum, fyrir skýrum og 

skilmerkilegum reglum er varða milliverðlag. Sér í lagi þar sem að alþjóðaviðskipti eru sífellt 

að aukast og taka sífelldum breytingum, ásamt fjölgun fjölþjóðlegra fyrirtækja. Þykir þörfin þá 

einnig gífurleg fyrir því að finna lausnir á þeim annmörkum sem að viðskiptum þessum snúa, 

og að koma í veg fyrir skattasniðgöngu með tilfærslum á hagnaði milli landa, í því skyni að 

koma hagnaðinum í skattaskjól, vegna þeirrar þarfar fyrir ríkin að halda skatttekjum í sínu 

heimalandi.  

17.0 Lokaorð 

Ályktun höfundar 

Hvort að þessi aðgerðaráætlun OECD nái markmiðum sínum ræðst að sjálfsögðu að miklu leyti 

af því hversu hratt og vel aðildarríkin tileinki sér þau atriði sem OECD tekur til með áætluninni, 

og þá hversu  hratt aðildarríkjin bæti úr þeim annmörkum sem fyrir eru. Annarser augljóst, því 

miður, þegar einbeittur brotavilji er til staðar er alltaf hægt að finna  leið framhjá lögum og 

reglum. Tel ég að þeir sem ætli sér að svíkja undan skatti, eða koma hagnaði sínum í skattaskjól, 

takist það oft. Ekki er enn komin reynsla þær aðgerðir OECD, til að sporna við þeirra þróun 

sem á sér stað í skattamálum, en þó er ákveðin hætta á því að nýjar glufur myndist og ný 

tækifæri komi fram til að rýra hagnað fyrirtækja. Tel ég vænlegri kost fyrir ríkisstjórnir 

aðildarríkjanna að búa til aðlaðandi  og hagstætt skattkerfi e. Með því á ég við að ríkin 

hanniþannig skattkerfi að það sé ekki sá hvati fyrir hendi að aðilar kjósi að fara þá leið, að flytja 

hagnað sinn á milli landa í þeim eina tilgangi að komast undan skattgreiðslum. Í umræðunni 

varðandi þessi málefni hefur oft verið rætt um einsleitt skattkerfi og flatan skatt, væri við hæfi 

að kynna sér hvernig það yrði í framkvæmd ef aðildarríkin tækju sig saman og reyna að mynda 

einsleitt, flatt skattkerfi. Ákjósanlegast væri að hagnaðurinn/fjármagnið yrði í því landi sem 

hagnaðurinn/fjármagnið tilheyrir, eða þar sem hans er aflað, og af honum væri greiddur skattur. 

En til þess að svo verði þarf skattkerfið að vera þannig að aðilum finnist þeir vera greiða skatt 

sem er sanngjarn til að halda uppi grunnstoðum siðmenntaðs samfélags. Þegar skatthlutfall er 

orðið eins hátt og það er í dag, þá myndast því miður þannig hagkerfi að aðilar finna sig knúna 

til að koma peningum, hagnaði sínum, hjá greiðslu skatts. Væri því betra að lækka 

skattprósentu, því eins og mér var kennt, þá gerir margt smátt eitt stórt. Betra væri að geta 

innheimt skatt af hagnaði í því landi sem hagnaðurinn myndast, þó ekki væri nema 10% af 

honum. Með því myndi meira koma í ríkissjóð. Það segir sig sjálft að ef að innheimta á háa 

skattprósentu af hagnaði sem hverfur úr landi með einhverjum krókaleiðum, þá er engin skattur 

til að innheimta. En ef að minna er tekið af þeim hagnaði, sem þá er ekki komið undan, þá leiðir 

af því að skatturinn verður innheimtur og skatturinn skili sér til þess ríkis sem hann tilheyrir. 

Telur höfundur að vænlegri kosturinn væri að vera lágskattaríki og þá að fyrirtækin stunduðu 

skattflótta til Íslands, með því myndi af hljótast hærri og meiri fjármagnstekjuskattur, auk þess 

sem hvati fyrir skattflótta, skattsvik og skattaundanskot yrði á undanhaldi.  

Til að styðja minn rökstuðning hér þá má líta til Írlands og hvernig Írar höguðu sínum málum 

á árunum 1995 til 2004. Á þeim árum var hagvöxtur og kaupmáttur meiri en hér á Íslandi, er 

talið að það hafi verið vegna skattalækkana sem ráðist var í á þeim árum. Árið 1995 voru 

innheimtir álíka tekjusakttar á Íslandi og Írlandi en á hagsældarskeiðinu lækkuðu Írar 

tekjuskattinn um 1,2%, á sama tíma lækkuðu þeir aðra skatta og þar með lækkaði 

heildarskattbyrgði einstaklings á Írlandi um 2%. Íslendingar fóru hins vegar aðra leið í þessum 

efnum og hækkuðu tekjuskatt um 4,6% og eins og svo oft áður þá lagðist þessi skattbyrgði að 

mestu á lægri tekjuhópana. Að sama skapi lækkuðu aðrir skattar hér á landi ekki að neinu ráði. 

Drógu aðgerðir þessar úr hagvexti á íslandi, og gerðu það að verkum að hátekjufólk hagnaðist 

verulega. Skattur á fyrirtæki á Írlandi var á þessum sama tíma 12,5% og sóttu fyrirtæki 

annarsstaðar úr heiminum í að vera með starfsstöð á Írlandi, vegna hagstæðs og aðlaðandi 

skattaumhverfis. Þjóðverjar gagnrýndu Íra fyrir þessar aðgerðir og töldu að Írar væru að stela 

skatttekjum annarra þjóða. 124 

Af þessu má gefa sér að hagstætt og aðlaðandi skattaumhverfi fyrir fyrirtæki lami viljann til að 

flytja peningana annað og þar með haldast peningarnir í því landi sem hagnaðurinn varð til.  

  

                                                           
124 http://www.evropuvaktin.is/frettir/16958/ og Stefán Ólafsson (2007) bls. 1-3 

http://www.evropuvaktin.is/frettir/16958/

